
 Ma…aka akyire kakra.Me nyaa obi a na ɔbɛtumi apira obi,
wayɛ krakra paa, na ɛsɛ sɛ mekɔ saa berɛ no, esiane sɛ na

ɛnyɛ koraa, ɛnyɛ koraa. Na me tenaa kaar mu firii Michigan, na
Sodifoɔ no afrɛ, ɛne deɛ ɛkeka ho, sɛ ɛnyɛ koraa, ɛnyɛ koraa. Afei,
nanso ɛbɛyɛ yie; biribiara—biribiara hyɛ yɛn tumi ase, enti ɛno
yɛ. Sɛ Awurade ba mu a, afei na biribiara abɛhyɛ yɛn tumi ase,
ɛnte saa anaa? Oh, Ɔno—Ɔyɛ paa ara; sɛ wo dwene Ne papayɛ ɛne
N’ahummɔborɔ ho a, sɛdeɛ Ɔyɛ de ma yɛn, ɛne sɛnea N’ayɛyie
sombo fa.

Ɛyɛ, yɛhwehwɛɛ sɛ yɛfiri aseɛ, yɛreka sɛ yɛbɛfa Ɛfesofoɔ
Nwoma no ti mmiɛnsa a ɛdikan no. Na me susu sɛ yɛwɔ nsɛm
mmiɛnsa a ɛdikan no, anaasɛ biribi mmiɛnsa ɛwɔ hɔ. Y’annuru
akyiri paa, nanso ebia anadwi yi yɛbɛtumi akɔ animu kakra.
Afei, mepɛ sɛ me ka sɛ menyɛ Twerɛ Kronkron adesuani,
ɛna kwa tenten so, ɛna akwan ahodoɔ so menyɛ nyamesomu
nimdefoɔ, nanso me—me dɔ Awurade, na me dɔ sɛ mɛsom No
na…[Onuabarima bi kasa kyerɛOnuabarimaBranham—Ɔs.]

Obi, mpofrimu bi, kaa sɛ, ansana yɛbɛkɔ so seesei no,
abaayewa kumaa bi wɔ ayaresabea ɛwɔ Louisville, na aduyɛfoɔ
a wabene paa nyinaa afiri ne ho, ɔrewu seesei, na wɔbisa mpaebɔ
ma saa abɔfra yi. Sɛdeɛ yɛyɛ Akristofoɔ no, ɛyɛ yɛn asɛdeɛ sɛ yɛsi
yɛn tiri ase, seesei, mma mpaebɔ.

YɛnAwurade domfoɔ, ɛnyɛ yɛn asɛdeɛ nko ara, nammom ɛyɛ
yɛn akwanya, na ɛyɛ yɛn—yɛn pɛ sɛ yɛsi yɛn tiri ase anadwo yi sɛ
asafo, sɛ nkurɔfoɔ a wafrɛ-yɛn apue, nkurɔfoɔ a wɔgyedi anadwo
yi, sɛ yɛnkyerɛkyerɛ W’Asɛm, na ɛmfa yɛn ngyina yɛn gyinaberɛ
wɔNipadua nomu, sɛ baabi a yɛfata, ɛne baabi a yɛbɛyumi abom
ayɛ adwuma sɛ Kristo Nipadua nomu nkurɔfoɔ.
2 Na seesei wafrɛ yɛn sɛ yɛnkɔ Onyankopɔn anim. Na yɛn
agyanom mu biara susu sɛ, ɛdeɛn na sɛ saa abaayewa no yɛn
dea a, sɛnea yɛn akoma bɛhyehye yɛn na ayɛ yɛn ya wɔ yɛn
mu, na yɛbɛfrɛ asafo ahodoɔ no ntɛm ara ama mpaebɔ. Na
agya bi akoma rehyehye no, na ɛyɛ ne ya. Awurade, ma saa
Honhom Kronkron kɛseɛ No mmra saa agya no akoma mu. Ɔnyi
akyinnyeɛ biara, ɛne yaw biara mfiri hɔ, na ma no nhunu sɛ
Wo ne Onyankopɔn na yadeɛ biara nni hɔ a ɛbɛtumi agyina
W’Animpa mu berɛ a W’asafo ɛne Wo nkurɔfoɔ ɛde Wo Soro
ahyɛdeɛ ayɛ adwuma.
3 Na sɛdeɛ nnawɔtwe no mu nyinaa, yabɔ mpaeɛ, ɛfiri
Kwasiada a ɛtwaa mu no madwene saa kwan yi so, anaasɛ saa
mpaebɔ kwan yi. Yɛnni akodeɛ bebree sɛdeɛ wiase hu no no,
nanso saa ntɔmmoɔ ketewa yi yɛ owuo sɛ yɛde gyidie nsa sɔ
mu a. O Awurade, ma yɛn mpaeɛ yi nkɔ fie, sɛ saa owuo no a



36 ASƐM A WAKA NO

ɛsensɛne saa abɔfra no so no nkɔ nohoa, na ɛsɛe koraa; esum no,
kusuuyɛ, ɛmfiri saa abɔfra no yadeɛmpa ho, saa akwadaa anaasɛ
abɔfra no, abaayewa kumaa no. Na ma Onyankopɔn Animpa
Hann kɛseɛ no nhyerɛn ne so. Ma no mfiri saa ayaresabea hɔ,
sɛ abɔfra a ne ho atɔ no.
4 Onyankopɔn, yɛnim sɛ asutene no akyi hɔ no yɛn adɔfoɔ
retwɛn, na ɛyɛ animuonyam. Nanso yɛdɔ yɛn mmɔfra nketewa
nom. Na yɛbɔ mpaeɛ, Awurade, de ma W’animuonyam, sɛ Wo de
abɔfra no nkwa bɛkyɛ no. Yɛn, sɛ W’asafo, ka saa owuo no anim,
na yɛka sɛ, “Yɛ komm wɔ nohoa. Worentumi mfa saa abɔfra no,
ɛfiri sɛ yɛgye ne nkwa de ma Onyankopɔn Ahennie no nti.” Yɛ
yeinom ma yɛn, Awurade, ma no nkɔ tee berɛ a yɛrehyɛ yi, ɛwɔ
Yesu Kristo Din mu, yɛn Agyenkwa. Amen.
5 Yɛgyedi anaa? Me nnim deɛ anka mɛtumi ayɛ sɛ menyɛ
Kristoni a. Mempɛ sɛ metena nna kakra bio ka ho. Biribiara nni
hɔ a ɛsɛ sɛ wɔtena ase ma, gyesɛ wɔregye afoforɔ nkwa, ɛno ne
deɛ ɛyɛ paa a me nim.
6 Afei, anadwo yi yɛpɛ sɛ yɛkɔ yɛn akyi kakra wɔ yɛn adesua
a ɛtwaa mu no. Na mɛbɔ mmɔden sɛ mɛkenkan, ɛfiri sɛ, ti
no nyinaa, sɛ mɛtumi anadwo yi a. Enti Kwasiada anɔpa ebia
mɛpɛ sɛ mɛba mu Kwasiada anɔpa ɛne anadwo nyinaa, sɛ ɛno
yɛ papa a, sɛ mɛhwehwɛ sɛ asafo no bɛhunu deɛ ɛteɛ. Oh, ɛyɛ
animuonyam sɛ wobɛhunu wo gyinabea! Na obiara rentumi nyɛ
biribiara gyesɛ wo nim deɛ woreyɛ yie.
7 Ɛdeɛn sɛ anka worekɔyɛ a…worekɔ yɛ oprehan, na
aberanteɛ oduyɛfoɔ bi wɔ hɔ a na wafiri sukuu aba a…na ɔnyɛɛ
oprehan da. Nanso, na ɔyɛ aberanteɛ a na ne ho yɛ fɛ, na wanunu
ne tiri nwi mu tromtrom, na wahyɛ ataadeɛ kama paa, kama, ɛne
biribiara. Na ɔkaa sɛ, “Mase nsekan no, na manoa nnoɔma no
nyinaa ho ɛne nnoɔma.” Nanso wo bɛnya atenka ketewa bi a ɛyɛ
sere afa ho. Mɛpɛ sɛ mɛnya oduyɛfoɔ panin a wafa saa oprehan
no mu mprɛ bebree ansa, ansaana mɛpɛ sɛ wɔbɛtwa me. Me—
mepɛ sɛ me hunu obi a ɛnyɛ sɛ wafiri sukuu mu, mepɛ obi a ɔwɔ
suahunu bi.
8 Na Ɔbaako a ɔwɔ suahunu paa ame nim, sɛ mefrɛ no anadwo
yi, neHonhomKronkron no. Ɔno neOnyankopɔnOduyɛfoɔ kɛseɛ
no ɛne Ɔkyerɛkyerɛfoɔ kɛseɛ no.
9 Na mede reyɛ M’asɛm no nnyinasoɔ anadwo yi no, ɛdaso ara
firi Kwasiada asɛm no mu, a ɛyɛ, sɛ wɔde Awurade Asɛm poo
Samuel, na wɔgyee Saulo too mu, Kis ba, na wɔpoo Samuel,
a ɛgyina hɔ ma Honhom Kronkron no, ɛfiri sɛ ɔkasae sɛdeɛ
Honhom no dii n’anim sɛ ɔnka. Na berɛ a ɔtwee wɔn adwene
baa soɔ no, ɔkaa sɛ, “Monkae, Menkaa biribiara nkyerɛɛ mo ɛwɔ
Awurade Din mu gyesɛ deɛ Awurade maa no baa mu. Menantee
mo anim wɔ abɔnefosɛm mu. Ɛna obiara rentumi mmu me bɔne
bi ho fɔ.”

Te sɛ Yesu kaa sɛ, “Hwan na ɔbɛtumi abu Me bɔne bi ho fɔ?”
Wohunu?
10 Na ɔkaa bio, sɛ, “Me mmaa mo nkyɛn ɛna me mmɛsrɛɛ mo
hɔ sika ɛne deɛ ɛkaho. Me faa biribiara mfirii mo hɔ. Mmom deɛ
maka nyinaa yɛ deɛ ɛyɛ mo yie, na me de afiri Awurade anom na
abrɛ mo.”
11 Na nnipa no nyinaa di adanseɛ sɛ, “Ɛyɛ nokorɛ. Ne nyinaa yɛ
nokorɛ, nanso yɛda so ara pɛ sɛ yɛnya ɔhene. Yɛpɛ sɛ yɛyɛ te sɛ
wiase a aka no.”
12 Afei, anadwo yi, yɛn Twerɛsɛm no mu akyekyɛ…Ɛfesofoɔ
Nwoma no, ɛyɛ Yoshua Nwoma a ɛfiri Apam Foforɔ mu. Ɛyɛ sɛ
yɛrekyekyɛ mu na yahyehyɛ no pɛpɛɛpɛ “wɔn a wadi nkonim
no.” Afei, ɛyɛ nnyinasoɔ de ma simma kakraa bi, sɛ yɛbɛduru
beaɛ bi ansaana yafiri aseɛ akenkan, yɛde nyiyimu a ɛtɔso
mmiɛnsa no na ɛrefiri aseɛ. Afei, yɛhunu Kwasiada anadwo a
ɛtwaa mu no sɛ ɔno…Onyankopɔn a ɔwɔ Apam Dada no mu
no ahyɛ Israel bɔ sɛ ɔhome asase, ɛfiri sɛ wɔabɛyɛ amanfrafoɔ
ɛne wɔn a wɔrekyinkyini. Na wɔwɔ asase a ɛnyɛ wɔn dea so, na
Onyankopɔn ahyɛbɔ nam Abraham so sɛ ɔtukɔtena…n’asefoɔ
bɛtu akɔtena beaɛ a ɛnyɛ wɔn dea mfirinhyia aha nnan wɔ
ananafoɔ ntam, na wɔateetee wɔn, nanso ɔnam basa a ɛyɛ den so
Ɔdewɔn bɛba asase papa so a ɛrekyi nufusuo ɛne ɛwoɔ.
13 Na, afei, berɛ a bɔhyɛ berɛ no ɛrebɛn no, Onyankopɔn maa
obi so maa ɔde wɔn baa saa asase no so. Dodoɔ sɛn na wɔwɔ
ha anadwo yi a na wɔnim deɛ saa ɔbaako no yɛ…ɔnim deɛ saa
ɔbaako yɛ? Mose. Monhyɛ no nso, nsɛsoɔ papa, papa paa yɛn Deɛ
no a wɔde maaeɛ sɛ ɔmfa yɛn mmra bɔhyɛ Asase no so, Kristo.
Afei yɛwɔ bɔhyɛ, ɛfiri sɛ yɛn bɔhyɛ no yɛ honhom mu Ɔhome,
berɛ a, wɔn deɛ no na ɛyɛ honam mu ɔhome. Na enti na wɔreba
asase no so a na wɔbɛtumi aka sɛ, “Yei yɛ yɛn asase, yɛnyɛ wɔn a
wɔkyinkyini bio, yanya atenaseɛ, yei yɛ yɛn asase, na yɛwɔ ɔhome
wɔ ha. Yɛbɛdua yɛn aburoo, yɛn bobeturo, na yɛbɛdidi afiri yɛn
bobeturomu. Na afei sɛ yɛkɔ a, yɛde bɛgya yɛnmma.”
14 Oh, sɛnea yɛbɛtumi akɔ asase no mu, agyapadeɛ ho mmara,
te sɛ Naomi ɛne Rut, Boas, yɛde ne nyinaa ba akyire, sɛnea
onuabarima a ɔwɔ Israel, sɛnea ɛsɛ sɛ ɔma…biribiara a na
wahwereɛ no na ɛsɛ sɛ ɔsane gyeɛ ɔnam onua bi soɔ. Oh, sɛnea
ɛyɛ fɛ fa! Ɛbɛfa nnawɔtwe pii ɛne nnawɔtwe pii ɛne nnawɔtwe
pii ɛne nnawɔtwe pii, yɛremfiri saa krataafa ti so da, na yɛbɛkɔ
so. Yɛbɛtumi akyekyere Twerɛ Kronkron no nyinaa ahyɛ mu ha,
ahyɛ krataafa baako yei mu.
15 Na, oh, me dɔ sɛ mɛyɛ Mu adesua. Yafa No pɛn, na yɛfaa No
bɛyɛ afe ɛne fa, na ɛngyaeNwoma nomu. ƐneNo ntena pɛɛ.
16 Afei, nanso, na ɛyɛ biribi kɛseɛ sɛ agyapadeɛ no, sɛnea na
ɛteɛ sɛ asase no so agyapadeɛ no na obiara nni hɔ gyesɛ onua
busuani na ɔbɛtumi agye saa agyapadeɛ no. Afei,mommamemfa
ahyɛnsodeɛ ketewa bi nto ha ame kaa ho asɛm adano anadwo no,

nkyerɛ mo maamefoɔ. Mo mu dodoɔ sɛn na mo wɔ ha a mo abɔ
mpaeɛ ama mo adɔfoɔ a, wayera? Ne nyinaa yɛ. Ɛhɔ na mo wɔ
bio, hwɛ, “Mo agyapadeɛ.” Mohu?
17 Paulo ka kyerɛɛ Romafoɔ no sɛ, ɔkaa sɛ, “Mongye Awurade
Yesu Kristo nni, na ɔbɛgye mo ɛnemo fie nkwa.” Sɛmowɔ gyidie
a ɛso sɛ ɛbɛgye mo ara mo nkwa, monya gyidie a ɛso, sɛ ɛmfa ho
ne sɛnea abarimaa no ayɛ asowuiɛni, anaasɛ saa abaayewa no
ayɛ, wɔbɛgye wɔn nkwa sɛ ɛteɛ biara. Onyankopɔn, deɛ ɛbɛyɛ!
Sɛ ɛsɛ sɛ Ɔde wɔn to wɔn akyi, ɛwɔ ayaresabea hɔ a, wɔrewuo
a, wɔbɛgye wɔn nkwa. Onyankopɔn na ɔhyɛɛ bɔ no. Agyapadeɛ
no! Oh! “Na wɔbɛwɔ hɔ,” Yisaia kaa sɛ, “na wɔn mma nyinaa ka
wɔn ho. Wɔrenpira anaasɛ wɔrensɛe ɛwɔ Me bepɔ kronkron no
nyinaa so, sɛdeɛ Awurade seɛ.”
18 Oh, manya beaɛ ketewa bi a me wɔ anidasoɔ sɛ mɛtumi
akɔ hɔ anadwo yi, ama mo. Ɛredɛre wɔ m’akoma mu, sɛ ɛno
resane aba a.
19 Nanso seesei, yɛrekɔ animu. Afei mo hyɛɛ Mose nso, saa
anwanwadeyɛfoɔ kɛseɛ no a ɔde Israel faa asase no so no, na
ɔde wɔn baa bɔhyɛ asase no so no, nanso wamfa wɔn agyapadeɛ
amma wɔn? Wamfa wɔn agyapadeɛ amma wɔn; ɔdii wɔn anim
kɔɔ asase no so, mmom Yosua na ɔkyɛɛ asase no mu maa ɔman
no. Ɛno yɛ nokorɛ? NaKristo de Asafo no baa baabi a ɔde deɛ ɛyɛ
wɔn dea maa wɔn, ɔde maa wɔn, ɛyɛ Yordan a wɔretwa, mmom
HonhomKronkron no ne Ɔbaako Deɛ ɔtoto Asafo no yie. Yoshua
a ɔwɔ hɔ ɛnnɛ no na ɔtoto Asafo no yie, ɔrema ɔbaako biara,
akyɛdeɛ, beaɛ, gyinaberɛ. Na Ɔno ne Onyankopɔn Nne a ɔrekasa
fa ɛmu nnipa no a Kristo agye no nkwa no, Honhom Kronkron
no. Afei mo ate ɛno ase yie? Afei yɛrekɔ Ɛfesofoɔ Nwoma no mu.
Afei, kwan korɔ no ara so, Ɔde Asafo no resi ne gyinaberɛ baabi
a ɛfata wɔn. Afei, Yoshua de wɔn sii honam mu asase so beaɛ bi.
Afei Honhom Kronkron no de Asafo no resi, ne gyinaberɛ, ɛwɔ
asase no so, sɛwɔn, ɛwɔ gyinaberɛ a ɛfatawɔn,wɔn agyapadeɛ.
20 Afei, adeɛ a ɛdikan a ɔfiri aseɛ wɔ ha, ɔtwerɛ ne krataa no,
“Paulo,…” A, yɛrebɛhunu akyire yi sɛ saa ahuntasɛm yi nyinaa
no wɔyi kyerɛɛ no, ɛnyɛ asɔfoɔ nteteɛbea, ɛnnam nyamesom
mu nimdefoɔ bi so, mmom na ɛyɛ Ɔsoro adiyie a ɛfiri Honhom
Kronkron a Onyankopɔn de maa Paulo. Ɔnim sɛ Onyankopɔn
ahuntasɛm, ɔkaa sɛ, a wɔde asie firi wiase asehyɛ, na Honhom
Kronkron no ayi no adie akyerɛ no. Na Honhom Kronkron no a
ɔwɔ nnipa no ntam no na ɔretoto obiara yie, ɔde Asafo no resi ne
gyinaberɛ.
21 Afei, deɛ ɛdikan a Paulo firi aseɛ wɔ ha sɛ ɔrekasa akyerɛ
nnipa no, yɛ sɛ ɔbɛnya wɔn nyinaa …Monkae sɛ, yei kɔ ma
Asafo no, ɛnkɔmmaabɔntensofoɔ. Ɛyɛ ahuntasɛm ɛwɔ abɛbusɛm
mu ma no, wante aseɛ da, ɛfa ne tiri so, ɔnnim biribiara fa ho.
Nanso, Asafo no deɛ, ɛyɛ ɛwoɔ a ɛwɔ ɛboɔ mu, ɛyɛ anigyeɛ a
wɔntumi nka, ɛyɛ nhyira ahotosoɔ, ɛyɛ sekyɛ de ma ɔkra no, ɛyɛ

yɛn anidasoɔ ɛne nnyinasoɔ, ɛyɛ Tete Botan no, oh, ɛyɛ biribiara
a ɛyɛ papa. Ɛfiri sɛ ɔsoro ne asase bɛtwam, nanso Onyankopɔn
Asɛm rentwam da.
22 Mmom onipa a ɔnte Kanan no nnim hwee fa ho, ɔdaso ara
rekyinkyini. Menka sɛ ɔnyɛ nnipa papa, menka saa. Menka sɛ
onipa a ɔwɔ Misraim mpo no nyɛ nnipa papa, nanso ɔno…kɔsi
sɛ ɔbɛba saa adeɛ yi mu no.
23 Na adeɛ no, sɛ, bɔhyɛ no a wɔde maa Asafo no nyɛ honam
asase, mmom honhom mu asase, ɛfiri sɛ yɛyɛ ahene asɔfokuo,
ɔman kronkron. Afei ɛwɔ saa ahene asɔfokuo yi mu no, ɔman
kronkron, nnipa sononko, wafrɛ mo, wayi mo, wapaw mo, de mo
asi nkyɛn, ɛnneɛ na wiase nyinaa awu wɔ akyire. Na Honhom
no na ɛdi yɛn anim. Onyankopɔn Mmamarima ɛne mmammaa
no Honhom no na ɛdi wɔn anim; ɛnyɛ onipa, mmom ɛnam
Honhom no so.
24 Ne nyinaa wɔ ɔdɔ mu, wakyekyere adeɛ no nyinaa abom
seesei. Mmerɛ bebree na yahwehwɛ sɛ yɛbɛkyerɛkyerɛ yei, na
akyinnyeɛ nni ho sɛ nyamesom mu animdefoɔ akɛseɛ adɔ mu
sukɔ paa akyɛne deɛ me tumiiɛ. Nanso adeɛ a mepɛ sɛ me
de ma mo yɛ yei: sɛ onipa a ɔwɔ Kristo mu no, ɔwɔ Honhom
Kronkron no, ɔbɛtumi ne onipa a wafom atena; abodwokyɛre,
ɔdwoɔ, aboterɛ; ɔyɛ dɛ, ahobraseɛ, nokwarefoɔ, Honhom ahyɛ no
mma; ɔnyɛ daabi da; ɔyɛ aane berɛ biara; ɔyɛ nnipa sononko.
25 Ɛnyɛ saa nnipa no, “Prɛko bi yɛn nsa kaae. Sɛ yɛteaam, yɛn
nsa kaae, yɛn Mɛtɔdisfoɔ. Oh, berɛ a yɛteaam, na yɛwɔ Asase no
so.” Ɛno yɛ papa, ne nyinaa yɛ, me gye saa di nso.
26 Afei Pentekostefoɔ no baae a wɔka kasa foforɔ, wɔn, “Wɔn
nsa kaae; obiara a ɔkaa kasa foforɔ no nsa kaae.” Me gye saa di,
nso. Nanso yɛdaso ara hunu sɛ bebree no nsa anka No, mo hunu.
Mohu? Afei wɔre…
27 Yɛreba saa ahuntasɛm kɛseɛ yi a ahunta a ahunta firi wiase
asehyɛ na afei wɔreyi no adi wɔ nna a ɛdi akyire yi mu de
akyerɛ Onyankopɔn mma no. Mogye ɛno di sɛ ɛyɛ nokorɛ,
saa Onyankopɔn mma no wayi wɔn adi anaa? Ansana yɛbɛkɔ
baabiara no, mmoma yɛmmue nkɔ Romafoɔ ti 8 simma kakra,
mmoma me nkenkan biribi nkyerɛ mo. Hwɛ sɛ yei reba deɛ
mereka ho asɛm wɔ ha yi a. Afei yɛrekɔ Romafoɔ 8, nyiyimu 19
ɛfiri—ɛfiri ti 8 ɛwɔ Romafoɔ:

Na abɔdeɛ no ani gyina…retwɛn Nyankopɔn mma
ahoyie.

28 Na abɔdeɛ ani gyina, retwɛn ahoyie. Hwɛ, ahoyie no! Ahoyie
no ne ɛdeɛn? Wɔreda adie!
29 Ewiase nyinaa. Mohammedanfoɔ no wɔ nohoa, wɔrehwɛ no
kwan. Baabiara, wɔ baabiara, wɔrehwɛ no kwan. “Ɛhen na
saa nkurɔfoɔ yi wɔ?” Yanya ɔno…Yanya mframa denden a
ɛrebɔ, yanya agradaa ɛne anyinam, yanya ngo ɛne mogya, yanya

nnoɔma ahodoɔ bebree, nanso yante saa Ɛnne ketewa no a ɛtwee
odiyifoɔ no adwene no deɛ ɛde ataadeɛ no kyekyeree no na ɔkɔeɛ,
ɔkaa sɛ, “Me nie, Awurade.” Wohu?
30 Afei abɔdeɛ no ani gyina ɛna wɔretwɛn Onyankopɔnmma no
ahoyie. Afei, Paulo ɛdikan no ɔde Asafo no resi baabi a ɛfata No.
Afei sɛ yɛbɛnya nnyinasoɔ no, momma yɛn nkenkan bio:

Paulo, a ɔnam Nyankopɔn pɛ so bɛyɛɛ Kristo Yesu
somafoɔ, de kɔma ahotefoɔ (ɛno ne “ahotefoɔ no”) a
wɔwɔ Efeso, ɛne…Yesu Kristo mu agyidifoɔ no:

31 Afei, enti nnipa no werɛ remfiri ɛno, sɛn na yɛba Kristo mu?
Yɛbɛka asafo no ho na yaba Kristo mu anaa? Yɛyɛ adwuma bi
na yɛba Kristo mu anaa? Wɔde yɛn hyɛ nsuo mu na yɛba Kristo
mu anaa? Sɛn na yɛba Kristo mu? Korintofoɔ a Ɛdikan, ti 12,
“Ɛfiri sɛ ɛnam Honhom baako so,” baako, adekɛseɛ H-o-n-h-o-
m, a ɛyɛ Honhom Kronkron, “wɔabɔ yɛn nyinaa asu akɔ bɔhyɛ
Asase no so.”
32 Wɔ saa bɔhyɛAsase no, biribiara yɛ yɛn dea, ɛwɔ bɔhyɛAsase
no so.Wahu no, Onuabarima Collins? Hwɛ, biribiara a ɛwɔ bɔhyɛ
Asase no so no! Berɛ a Israel twaa saa Yordan no, kɔɔ bɔhyɛ asase
no so no, wɔne biribiara dii ako!
33 Afei monkae, wɔ saa bɔhyɛ Asase yi so no, ɛno nkyerɛ sɛ
wowɔ ahobammɔ ɛfiri yadeɛ ho, ɛno nkyerɛ sɛ wowɔ ahobammɔ
ɛfiri amaneɛ mu. Mmom ɛka yei (Oh! Momma yei nkɔ mu yie.),
ɛka yei sɛ, ɛno yɛmo dea!Wo deɛ sɔre na fa!Wahu? Sɛ…
34 Na, monkae, ɛkwan baako pɛ a Israel hweree onipa no, ɛyɛ
berɛ a bɔne aba nsraban no mu. Ɛno ne ɛkwan baako pɛ a
na yɛbɛtumi ahwere a—a nkonimdie, ɛyɛ sɛ bɔne aba nsraban
no mu, biribi bɔne baabi. Berɛ a Akan wiaa saa adeɛ no ɛne
saa Babel ataadeɛ no, na bɔne aba nsraban no mu, na ɔko no
ankɔ yie.
35 Mo mfa asafo yei—yei ma me anadwo yi, saa nnipakuo yi,
pɛyɛ mu, pɛyɛ mu ɛwɔ Onyankopɔn bɔhyɛ mu, ɛne Honhom
Kronkron no, yɛre nante ɛwɔ Honhom mu, Me ne yadeɛ biara di
asie anaasɛ amaneɛ biara, anaasɛ biribiara a ɛwɔ hɔ, Joe Lewis
biara a ɛwɔ ɔman no mu, ɛne ne nokorɛdie a ɔnni nyinaa, ɛne
wɔn a wɔnye nnie nyinaa a wɔwɔ hɔ, sɛ wɔde yadeɛ biara anaasɛ
amaneɛ wɔ pono yi mu, na wɔbɛnante afiri ha wɔ pɛyɛ mu. Aane,
owura. Onyankopɔn na ɔhyɛɛ bɔ no, annyeanie bɔne nko ara na
ɛbɛtumi ayi no afiri hɔ. Afei yɛrebɛkɔ so deɛ saa bɔne ketewa yi
teɛ, berɛ kakra akyi. Afei:

…wɔn a wɔwɔ Kristo mu:
Adom nka mo, ɛne asomdwoeɛ, a ɛfiri Onyankopɔn

yɛn Agya, ɛne…Awurade Yesu Kristo no.
Nhyira nka Onyankopɔn ɛne yɛn Awurade Yesu Kristo

Agya, deɛ wahyira yɛn ɔde honhom mu nhyira nyinaa a
ɛwɔ soro hɔ ɛwɔ Kristo mu, ɛwɔ—ɛwɔ Kristo mu:

36 Berɛ a yɛwɔ Kristo mu no, yɛwɔ honhom mu nhyira. Kristo
akyi no, yɛwɔ atenka ahodoɔ. Wɔ Kristo mu no yɛwɔ nokorɛ
nhyira. Ɛnyɛ asɛ-gyidifoɔ, ɛnyɛ nnaadaa ahodoɔ, ɛnyɛ yɛ-kyerɛ.
Nanso mmerɛ tenten morehwehwɛ aka sɛ mo wɔ bɔhyɛ Asase no
so no, na monnie no, mo bɔne bɛyi mo ama. Na, wonim adeɛ a
ɛdikan, wobɛhunu wo ho torofoɔ na—na biribiara, sɛdeɛ yɛka no
wiase no, aka abom. Wobɛhunu sɛ wo nni deɛ woreka ho asɛm
no. Nanso sɛ wo wɔ Kristo Yesu mu a, Ɔde Ɔsoro asomdwoeɛ,
Ɔsoro nhyira, Ɔsoro Honhom ahyɛ wo bɔ, biribiara yɛ wo dea.
Wowɔ bɔhyɛ Asase no so na wowɔ biribiara. Amen. Sɛnea ɛyɛ fɛ
fa! Oh, momma yɛnsua:

Sɛdeɛ ɔno wayi yɛn…
37 Afei, aha ne baabi a ɛto asafo no suntidua paa.

Sɛdeɛ ɔno wayi yɛn wɔ ɔno mu…(Hwan Mu?) Kristo.
38 Yɛhunu seesei, ɛwɔ—ɛwɔ Gyenesis ɛne Adiyisɛm mu,
Adiyisɛm 17:8, sɛ Ɔyii yɛn wɔ Kristo mu ansaana wɔhyɛɛ wiase
ase. Afei, asɛm no…Mommame nkenkan deɛ ɛdi hɔ no:

…wɔhyɛɛ wiase ase, sɛ yɛnyɛ kronkron na yɛho nni
asɛm ɛwɔ nanim…
Na wɔayi yɛn ato hɔ…

39 Afei mepɛ sɛ me gyina wɔ saa asɛm “nyitohɔ.” Afei, nyitohɔ
nkyerɛ sɛ, “Mɛyi Onuabarima Neville, na me—me—me—me—
merenyi Onuabarima Beeler.” Ɛno nte saa. Ɛyɛ Onyankopɔn nim
a ɔnim dada sɛ deɛ ɔbɛyɛ papa ɛne deɛ ɔnyɛ papa. Enti, ɔnam
nim a ɔnim dada so, Onyankopɔn na ɔnim deɛ deɛ ɔrebɛyɛ, Ɔnam
Ne nim a ɔnim dada so yi too hɔ sɛ ɔbɛma adeɛ nyinaa abom
ayɛ hɔ ama wɔn a wɔdɔ Onyankopɔn, sɛ Ɔbɛtumi, ɛwɔ berɛ a
ɛbɛba no mu, ɔbɛfrɛ nnoɔma nyinaa abom ɛwɔ Ɔbaako mu, a ɛyɛ
Kristo Yesu.
40 Momma me ma mo nhwɛsoɔ kakra wɔ ha. Ɛyɛ papa. Yɛrekɔ
yakyi, me gyedi sɛ me kaa ho asɛm kakra adano anadwo, anaasɛ
me bɔɔ so, ɛwɔ Gyenesis, ti a ɛdikan, 1:26, berɛ a Onyankopɔn
bɔɔ Ne Din, “Awurade Nyankopɔn,” ɛwɔ asɛm El, Elah, Elohim
mu, a ɛkyerɛ sɛ “Ɔbaako a ɔte-ne ho ase.” Na biribiara nni hɔ a
ɛte ase gyesɛ Ɔno. Na mframa biara nni hɔ, na hann biara nni hɔ,
na nsoromma biara nni hɔ, na ewiase nni hɔ, na biribiara nni hɔ
koraa. Na ɛyɛ Onyankopɔn, ɛne Onyankopɔn nko ara, El, Elah,
Elohim. Afei, Ɔno na ɔbɔɔ ɛno.
41 Ɛno mu no na subansu ahodoɔ wɔ mu a ɛkyerɛ sɛ na Ɔyɛ
a…Wɔ El kɛseɛ yi mu no, Elah, Elohim na subansu wɔ mu
anaasɛ a…Wonim deɛ subansu yɛ, anaasɛ ma me nka no te sei,
na ɛyɛ “su.” Ɛno na ɛbɛma nkɔkoaa ate aseɛ, na me yɛ nkɔkoaa
no mu baako ɛsɛ sɛ yɛte aseɛ saa kwan no so. Ɛwɔ Ne mu no
na su a ɔbɛyɛ Agya wɔ hɔ, nanso Ɔte-ne ho ase, na biribiara
nni hɔ a Ɔbɛyɛ Agya ama. Na, afei, ɛno mu hɔ paa no na biribi
foforɔ wɔ hɔ, na ɛno ne sɛ Ɔyɛ Onyankopɔn; na nyame ne adeɛ

a wɔsom; nanso na Ɔte-ne ho ase, El, Elah, Elah, Elohim, enti
na biribiara nni hɔ ɛbɛsom No. Ɛno mu no, na Ɔyɛ Agyenkwa,
na biribiara nyerae a ɛsɛ sɛ wɔgye no nkwa. Wohu? Ɛno mu no,
na Ɔyɛ Ɔyaresafoɔ, hwɛ, nanso na biribiara nyare a wɔbɛsa no
yadeɛ, na biribiara nyare. Afei mo ahunu mfonini no? Enti Ne
subansu, Ne su na ɛde deɛ ɛwɔ hɔ nnɛ yi baaeɛ.
42 Nkurɔfoɔ bi ka sɛ, “Ɛyɛ, adɛn nti na Onyankopɔn ansi kwan
mfitiaseɛ no?” “Ɔyɛ aboa a ɔwɔ atrimuɔden-akoma,” Joe Lewis
na ɔkaaeɛ, ɔbaako no a ɔbuu Joe, anaasɛ Jack Coe fɔ no, hwɛ.
Ɔkaa sɛ, “Ɔyɛ aboa a ɔwɔ atrimuɔden-akoma. Biribiara nni hɔ sɛ
Onyankopɔn. Sɛ biribi saa wɔ hɔ a, anka Ɔbɛyɛ a…”Oh, me…
frɛɛ No din ahodoɔ nyinaa bi, hwɛ. Nanso ɛfiri sɛ ɔbɛtumi anya
nimdeɛ pii wɔ soro ha, nanso ɔnni biribiara wɔ fam ha.
43 Afei, ɛno, ɛno ne baabi a ɛwɔ. Wohu? Asɛm yi ka no wɔ ha,
na Ɔde ahunta. Na saa ahuntasɛm yi ahunta seesei, monkae,
Twerɛ Kronkron no kaa saa, “Ɛfiri wiase asehyɛ, wɔretwɛn
Onyankopɔnmma ahoyie,” ɔbɛyi wɔn adie ama asafo no. Oh, me!
Mo ate aseɛ?
44 Afei meregyina masɛm no so kakra, anaasɛ mede bɛba…
Mɛkɔ m’adwene a ɛdisoɔ no so na manya yei. Afei monkae, Mose
berɛ no so nyinaa no, ɛkɔ akyire fa adiyifoɔ no mmerɛ so no, ɛkɔ
akyire fa mmerɛ no nyinaa mu, wɔatwɛn akɔsi awieɛ nna yi mu
na wayi saa nnoɔma yinom adi, sɛdeɛ Twerɛsɛm no kyerɛ. Ɛyɛ
nokorɛ, sɛdeɛwɔbɛyi no adie akyerɛ Onyankopɔnmma no. Adɛn?
Ɛfiri deɛ wayera…kɔpem te sɛ piramid no, sɛdeɛ me kaaeɛ no,
ɛresi bɛn ho, bɛn ho, bɛn ho.
45 Sɛdeɛ me taa ka yei no, na me kaa sɛ, Onyankopɔn yɛɛ Twerɛ
Kronkron ahodoɔ mmiɛnsa. Deɛ ɛdikan, Ɔde No too ewiem,
sodiak no. Mo ahunu sodiak no pɛn? Ɛdeɛn ne atwerɛeɛ a ɛdikan
ɛwɔ sodiak no mu? Ɔbabunu no. Ɛdeɛn ne atwerɛeɛ a ɛtwa
toɔ ɛwɔ sodiak no mu? Leo gyata no. Ɔbaae berɛ a ɛdikan wɔ
ɔbaabunu mu, Ɔbɛba berɛ a ɛtɔso mmienu sɛ Yuda abusuakuo
mu Gyata no. Wohu?
46 Ɔyɛɛ deɛ ɛdisoɔ no ɛwɔ piramid no mu, ɛwɔ Henok nna
no mu, berɛ a wɔyɛɛ piramid no. Na wɔsusuu wɔn. Mente
aseɛ. Nanso ɛfa akodie no ho no, baabi a wɔkoto na wɔkɔ wɔn
nkotodwe anim berɛ tenten, na wɔtumi susu akodie no ntam.
Monim baabi a wɔsusu kɔduru seesei? Wɔte nka twa ɔhene no
pia mu. Na sɛdeɛ piramid yi kɔɔ soro no…Yɛrentumi nsi, yɛde
biribiara yɛwɔ ɛnnɛ. Na yɛrentumi nsi.
47 Wɔsi kɔɔ soro pɛɛ te sei, kɔduruu ano. Na aboɔ no da so…
Nawanyammuasoɔboɔ no da.Wɔamfammuasoɔ no ansi piramid
no so da. Mennim sɛ ebia monim anaasɛ monnim, piramid kɛseɛ
a ɛwɔ Misraim no, na ɛnni soro boɔ wɔ so da. Adɛn? Wɔpoo
mmuasoɔboɔ no, Kristo, Tiboɔ no, hwɛ, wɔpoo no.
48 Nanso berɛ a yɛrenyini firi Luta berɛ mu, Baptis berɛ,
Mɛtɔdis berɛ, Pentekoste berɛ, yɛrekɔ soro akɔ duru mmuasoɔ

Boɔ no seesei, hwɛ, yɛretwɛn na yɛn kɔn dɔ saa mmuasoɔ Boɔ sɛ
ɛbɛba so, na ɛdan no ayɛ mua. Mo nkenkanee wɔ Twerɛsɛm no
mu, “Wɔpoo ɔboɔ no”? Ɛwɔ mu, yɛhunu sɛ na ɔrekasa fa Salomo
asɔrefie no ho. “Nanso Ɔboɔ no a wɔpoeɛ no abɛyɛ ntweaso Tire
no.”Namereka yei nko ara ayɛ a—a—a—amfonini bi akyerɛmo.

49 Afei, na ɛwɔ Twerɛ Kronkron no mu no, yɛte da a ɛdi akyire
nomu, piramid no soro no, apataa awɔde abeamuwɔ kansa berɛ
mu ɛwɔ sodiak no mu, ɛwɔ Leo gyata no berɛ mu, ɛwɔ mmuasoɔ
boɔ no mu, ɛna Onyankopɔn mma no ahoyie nna no mu, ɛwɔ
Twerɛ Kronkron no mu, hwɛ. Hwɛ baabi a yɛaduru? Yɛwɔ berɛ
no awieɛ mu pɛɛ.

50 Dodoɔ sɛn na wɔakenkan krataa no nnawɔtwe yi, deɛ
Khrushchev ɛne wɔn kaaeɛ? Oh, wɔasiesie wɔn ho; saa ara na
yɛteɛ. Amen.Wasiesie no awie! Ne nyinaa yɛ, hwɛ. Oh, deɛ a—deɛ
a—deɛ akwanya nie, da bɛn nie! Sɛ anka Akristofoɔ no bɛtumi
ahunu da a yɛte mu yi a! Me!

51 Ɛdeɛn na mo dwene? Deɛ ɔtwerɛɛ Nwoma yi no, ɔhunuuɛ, na
ɔhunuu baabi a ɛbɛda adie ɛwɔ nna a ɛdi akyire nomu, wɔretwɛn
nawɔresi apinie sɛ saa Onyankopɔnmma no bɛsɔre ɛwɔ nna a ɛdi
akyire no mu, ɛne HonhomKronkron tumi no ɛwɔ berɛ no awieɛ,
sɛ ɔreda nnoɔma a asuma adie firi wiase asehyɛ, sɛ ɔde repue.

52 Afei momma yɛnkɔ akyire “ewiase asehyɛ” bio, na yɛnya
adiyie bi, na yɛnhunu sɛ yɛyɛ nokorɛ anaasɛ yɛnyɛ. Mewɔ
anidasoɔ sɛ menyɛ animtiabuo sɛ merefrɛ Onyankopɔn, “Paapa,”
nanso mepɛ sɛ meka no saa sɛdeɛ mo bɛte aseɛ. Paapa! Paapa na
ɔhia mma bi, enti ɛdeɛn na Ɔyɛɛeɛ? Ɔkaa sɛ, “Abɔfoɔ mmra.”
Na Wɔbɛtwaa Ne ho hyiaae. Oh, ɛno yɛ. Wɔsɔree No, afei
na Ɔyɛ Onyankopɔn, subansu no. Monkae, Na ɔyɛ El (E-l),
Elah, Elohim, deɛ ɔte-ne ho ase, biribiara nni hɔ gyesɛ Ɔno.
Adeɛ a ɛdikan a ɛbaaeɛ na ɛyɛ Abɔfoɔ. Ɛnneɛ, Abɔfoɔ no na
wɔrentumi nyɛ biribiara gyesɛ ɔsom. Na wɔrentumi nyera. Enti,
na Wɔrentumi nyare, na Wɔyɛ wɔn a wɔrenwuo. Enti, Ɔno
antumi anyi N’ayaresa tumi adi, Ɔno antumi anyi Ne nkwagyeɛ
adi. Enti afei, ansana, seesei momma…

53 Afei ɛno akyi no, Ɔkaa sɛ, “Yɛbɛyɛ biribi a wɔsɔ mu a ɛyɛ
yie.” Enti Ɔbɔɔ asase. Na berɛ a Ɔbɔɔ asase no, Ɔbɔɔ abɔdeɛ
no nyinaa wɔ asase no so, na afei Ɔbɔɔ onipa. Biribiara firi
asase no mu na ɛpueeɛ, ɔde a—a polliwog anaasɛ ɔpo mu apataa
bɛtɛbɛtɛ bi, ɛyɛ nam tebea bi a ɛtɛ nsuo no ani, ɔfirii aseɛ firii
hɔ, ɛkɔ…ɛfiri ɛno kɔɔ aponkyerɛne, a ɛyɛ nkwa tebea a ɛwɔ
fam paa a yɛbɛtumi anya, wɔka sɛ, ɛyɛ aponkyerɛna. Deɛ ɛwɔ
soro paa yɛ onipa. Ɛfiri aponkyerɛne no ɛkɔɔ koterɛ, ɛfiri koterɛ
no ɛkɔɔe na ɛkɔɔe na ɛkɔɔe, na berɛ biara a Honhom Kronkrom
no firi aseɛ yɛ “whooosh,” home, nkwa ba bio; “whooosh,” nkwa
kɛseɛ. Na adeɛ a ɛdikan, biribi baa Onyankopɔn suban so, na ɛyɛ
onipa. Biribiara mmaa pɛn, na ɛnni hɔ, wɔmmɔ biribiara bio da,

biribiara a ɛwɔ soro sene onipa, ɛfiri sɛ onipa wɔ Onyankopɔn
suban so. Wohunu?
54 Afei onipa, berɛ a Ɔbɔɔ Ne nnipa a ɔdikan no, seesei, berɛ
a Ɔbɔɔ N’Abɔfoɔ no, Ɔbɔɔ onipa, “Ɔno na Ɔbɔɔ wɔn ɔbarima ne
ɔbaa,” wɔn nyinaa yɛ adeɛ baako. Ɔno na ɔyɛ ɔbarima ne ɔbaa,
ɔbedeɛ ɛne onini. Berɛ a Ɔbɔɔ Adam na ɔde no hyɛɛ honam mu
no, monkae, ɛwɔ Gyenesis 1, Ɔbɔɔ ɔbarima ɛne ɔbaa, na ɛwɔ
Gyenesis 2, na onipa biara nni hɔ a ɔbɛdɔ asase, honam nipa.
Na onipa biara nni hɔ a ɔbɛtumi afa biribi na wadɔ asase no,
nanso na onipa bi wɔ hɔ ɛwɔ Ne suban so. “Na Onyankopɔn yɛ
a…” [Asɔrefoɔ no ka sɛ, “Honhom.”—Ɔs.] Ɛyɛ nokorɛ. Wahu?
Ɔyɛɛ onipa a ɔdikan, “ɔbarima ɛne ɔbaa na Ɔbɔɔ wɔn.” Afei, berɛ
a Ɔbɔɔ onipa a ɔdikan no…
55 Afei, monkae, ne nyinaa bom a na Ɔwɔ ne nyinaa wɔ
N’adwene mu. Na Kwasiada anadwo no me kɔɔ ɛno mu. A—asɛm
yɛ adwene a wakyerɛ mu. Onyankopɔn dwenee sɛnea Ɔbɛtumi
ayɛ Onyankopɔn, sɛnea Wɔbɛtumi asom no, sɛnea Ɔbɛtumi
ayɛ Ɔyaresafoɔ, sɛnea Ɔbɛtumi ayɛ Agyenkwa; na berɛ a Ɔkaa
Asɛm no pɛ, ɛwiee no koraa. Oh, sɛ saa Onyankopɔn mma
yinom bɛtumi asɔ saa Asɛm no mu te saa a! Sɛ Onyankopɔn
ka Asɛm a, na asa! Awieɛ no! Ɔtwɛnee ebia…Nkenkaneɛ ka
saa, anaasɛ obi a ɔtu fam ɛne wɔn nyinaa, wɔka sɛ ebia na
ewiase yɛ ɔpepem ɛne ɔpeoem ɛne ɔpepem. Mennim, ɛbɛtumi
ayɛ mfirinhyia ɔpepepepem ɛne ɔpepepepem. Mennim sɛnea na
ne tenten teɛ. Onyankopɔn nte ɛberɛ mu. Berɛ a ɔkasaeɛ no
na Ɔnkaa akyire simma baako nsene deɛ Ɔyɛɛeɛ. Ɔdaso ara yɛ
Onyankopɔn. Berɛ biara nni hɔ mmaNo.
56 Na me nnim saa kɔsi sɛ anadwo foforɔ no, anɔpa foforɔ,
mmom. Daa, nnora nni hɔ, ɔkyena nni hɔ, ne nyinaa yɛ seesei.
Mo ahyɛ no nso pɛn asɛm “ME NE”? Ɛnyɛ “Na me yɛ,” anaasɛ
“Mɛyɛ,” ɛyɛDaa, “MENE,” hwɛ, “MENE,” berɛ biara.
57 Afei, nanso na Ɔpɛ sɛ ɔde nnoɔma ba berɛ mu. Na ɛsɛ sɛ ɔbɔ
biribi awɔsom, enti Ne subansu yɛɛ yei. Afei Ɔbɔɔ onipa no. Afei,
wɔ onipa yi mu no, ɔsɛɛ ankonam. Enti, afei, sɛ ɔreyi N’adwene
kɛseɛ akyerɛ no, deɛ na Ɔwɔ wɔ mfonini mu Kristo no ɛne Asafo
no, Wɔamfa dɔteɛ sononko na ɔbɔɔ ɔbaa, mmom Ɔyi firii Adam
nkyɛn mu, mfempadeɛ; ɛna ɔyi firii Adam honhom mu, ɔbedeɛ
no, ɛna ɔde hyɛɛ mfempadeɛ yi mu. Sɛ wo hunu ɔbarima bi a
ɔyɛ te sɛ ohufoɔ a, na biribi yɛ mfomsoɔ. Ɛna sɛ wo hunu ɔbaa a
ɔpɛ sɛ ɔyɛ te sɛ ɔbarima a, na biribi yɛ mfomsoɔ. Hwɛ, biribi yɛ
mfomsoɔ. Wɔyɛ ahonhom sononko mmienu, ne nyinaa kabom a.
Nanso, wɔkabom, wɔyɛ baako, “yeinom baanu yɛ baako.” Enti
Ɔbɔɔ ɔbaa ɛne ɔbarima, na ɛnsɛ sɛ wɔnyini da, wɔwu da, wɔfu
ɛdwono, da. Wɔdidi, wɔnom, wɔda, tesɛ deɛ yɛyɛ no, nanso na
wɔnnim deɛ na bɔne teɛ.
58 Afei mɛsane ho ha ama berɛ bi adesua, ɛfa aboa no asefoɔ
ho. A, wɔbisaa me sɛ menkae ɛno. Nanso momma me nhunu

obi a ɔreba na wakyerɛ biribi sononko. Ɛno ne deɛ me pɛ sɛ me
hunu, hwɛ.
59 Afei, nanso ne nyinaa akyi no, afei berɛ a bɔne baa mu no,
ɛdeɛn na ɛsie?
60 Ɔsoro nohoa, ɔsoro, ɔpepem, akwansini ɔha ɔpepem, ɔkwan
kɛseɛ bi wɔ hɔ sɛɛ, na ɛno ne agapao ɔdɔ a ɛwie pɛ no. Ɛberɛ biara
awotu anammɔn kwan yei so no, ɛso te nsateakwaa baako.Nawo
nim sɛnea ɛbɛyɛ ketewa bi berɛ a ɛbɛduru asase so. Ɛyɛ sunsum
mu sunsum mu sunsum no. Ɛno ne deɛ wowɔ, ɛno ne deɛ me wɔ,
sunsummu sunsummu agapao ɔdɔmu sunsum.
61 Biribi wɔ wo mu, biribi wɔ ɔbaa biara a ɔwɔ ha a wadi boro
aduonumu, biribi wɔ ɔbarima biara a ɔwɔ ha awadi boro aduonu
mu, na ɔpɛ sɛ ɔka ha.Wowɔmfirinhyia nnum pɛ, ɛno firi dunnum
kɔsi aduonu. Aduonu akyi no wo firi aseɛ rewu. Nanso, ɛfiri
dunnum no, wo yɛ abɔfra a wowɔ mpanin mfie so kɔsi saa. Na
afei wo nyini kɔduru sɛ wo nya aduonu. Na aduonu akyi no, oh,
wo ka sɛ, “Me te sɛ nnipa papa no.” Wo deɛ ka saa, nanso wonyɛ.
Worewu ɛna worehi, ɛmfa ho ne deɛ wo yɛ. Onyankopɔn bɔɔ wo
kɔduruu saa mfie no, nanso afei worebɛwu. Afei ɛdeɛn na ɛsie?
Afei wo firi aseɛ wu, nanso wɔ ɛmu hɔ biribi wɔ wo mu a ɛka sɛ,
“Mepɛ sɛ me nya dunnwɔtwe bio.”
62 Afei mepɛ sɛ me bisa mo biribi. Ɛdeɛn sɛ anka wɔwoo wo
mfirinhyia aha nnum a abɛsene korɔ no ɛ, ɛna wo kaa mfirinhyia
dunnwɔtwe bɛpem ɛnnɛ nso ɛ? Sɛ anka worenyɛ teteni, a wowɔ
mfirinhyia aha nnum adwene! Ansana agyanom akwantufoɔ no
reba ha no, ɛna na wo yɛ awuraa a wowɔ saa adwene no. Adɛn,
anka ɛbɛyɛ ama wo sɛ wobɛkɔ animu na wanyini na watena ase
mfirinhyia aha nnum. Hwɛ, mfomsoɔ wɔ baabi.
63 Wo ka sɛ, “Ɛyɛ, seesei ara me nya atenka papa, Onuabarima
Branham. Oh, me—me—m’adi dunnwɔtwe, m’adi dunsia, menya
atenka papa.” Ɔdɔfoɔ, momma me nka biribi nkyerɛ mo. Ɛbɛyɛ
dɛn nawo nim sɛ womaame te ase saa simma yi mu, sɛ ɔnni asafo
yimu a? Ɛbɛyɛ dɛn nawo nim sɛw’adamfo abarimaa nwui simma
kakra a abɛsene korɔ no, anaasɛ w’adamfo abaayewa? Ɛbɛyɛ dɛn
na wo nim sɛ worenyɛ efunu anɔpa yi ɛwɔ wo fie? Ɛbɛyɛ dɛn
na wo nim sɛ wobɛfiri asɔre apue anadwo yi, a wo te aseɛ? Ɛyɛ
biribi a wonnim hwee fa ho. Biribiara nni hɔ a akyinnyeɛ nni ho.
Sɛ w’adi dunnum, dummienu, dunkron, aduɔson-nnum, anaasɛ
aduɔkron, biribi…akyinnyeɛ wɔ biribiara ho. Wonnim baabi
a wo gyina. Nanso wopɛ sɛ wo sane kɔ dunnum, dunnwuɔtwe.
Ɛdeɛn na ɛma wo yɛ saa?
64 Afei, sɛ wo sane kɔ dunnwɔtwe na wo ka hɔ a, na wanyare
da na wannyɛ da…ɛbɛhia sɛ wo bɛnya nkurɔfoɔ foforɔ wɔ wo
nkyɛn, ɛfiri sɛ wobɛnyini atra, hwɛ. Nnipa bɛkɔ so wɔ mmerɛ
foforɔ mu na wo ayɛ teteni. Wo tebea no bɛsɛe asene sɛnea anka
wobɛyɛ sɛ wo ne wɔn nyiniiɛ a. Nanso biribi wɔ hɔ a ɛfrɛ wo ma

wo kɔ hɔ. Ɛno ne agapao ketewa no, saa sunsum ketewa no a ɛma
wo…Biribi a ɛwɔ soro ha.
65 Afei, adano anadwo no, anaasɛ adano anɔpa no, nnɔn nson
berɛ no, berɛ a Honhom Kronkron no, ɔnam N’ayɛmyɛ ɛne
N’adom so, faame firii saa nipadua yi mu no, me gyedi, me gyedi.
Aane anaasɛ daabi, menka sɛ, na me wuraa saa Asase no so na
mehunuu saa nkurɔfoɔ no, na wɔn nyinaa yɛ mmabunu. Na me
hunuu nnipa a na wɔn ho yɛ fɛ paa a mahu wɔ m’abrabɔ mu. Ɛna
Ɔka kyerɛɛ me sɛ, “Na wɔn mu bi anya mfirinhyia aduɔkron.
Wɔnam wo so ɛna wɔsakyeraeɛ. Ɛnyɛ nwanwa sɛ wɔreteateam,
‘Me nuabarima! Me nuabarima!’”
66 Afei, ɛno yɛ ɔsoro nipadua, sɛ yɛwu a yɛmmɛyɛ nsɛnhuhuo,
yɛbɛyɛ nipadua. Sɛ yɛn, obiara, wu a, sɛ topaeɛ hyiaman bɔ yɛn
tete yɛnmu saa simma yi a, simma nnum firi seesei yɛbɛkyeakyea
yɛn ho na yabembam yɛn ho yɛn ho, na yateateam na yakɔso, na
yahyɛ Onyankopɔn animuonyam! Aane, owura. Na Onuabarima
ɛne Onuabaa Spencer a wɔte ha yi, me susu sɛ wɔyɛ awarefoɔ a
wɔanyini wɔ ha mu baako, wɔbɛnya dunnwɔtwe, mfeɛ aduonu.
Onuabarima Neville bɛyɛ abarimaa kumaa bi, na mɛyɛ abɔfra
kumaa bi. Na yɛn nyinaa bɛyɛ…Ɛno yɛ Nokorɛ paa. “Sɛ saa
asase so ntomadan yi firi hɔ a, yɛwɔ baako bi a ɛretwɛn yɛn.”
67 Sɛ abɔfra kumaa bi firi ne maame mu pue a, sɛdeɛ honam
awoɔ teɛ no, na ne nipadua ketewa no rekyinkyim na ne nan
rewoso, ɛne deɛ ɛkaho. Momfa nkyɛ me, mo mmabaawa no.
Nanso, sɛ ɔyɛ saa a, na ɔwɔ honam a nkwa wɔ mu na ɛrewosoɔ.
Nanso sɛ ɔba asase so a, adeɛ a ɛdikan, ɔnya n’ahome, na honhom
nipadua bi wɔ hɔ wɔ abɔdeɛ mu a ɛbɛhyɛ saa abɔfra no mu ɛhɔ
ara. Wo gyae no a, ɔde ne tiri ketewa no pempem ne maame nufu
na ɔfiri aseɛ nomnufuɔ. Sɛwanyɛ saa a, nufusuo no remmampo.
68 Wahyɛ no nso pɛn sɛ wɔrewo nantwie ba, ɔno…sɛ ɔtumi nya
ahoɔden de ne nan si fam? Hwan na ɔkyerɛ no? Ɔnante ɛhɔ ara kɔ
nemaame hɔ, ɔfiri aseɛ nante na ɔfiri aseɛ nomnufuɔ. Oh, aane!
69 Ɛfiri sɛ, sɛ saa asase so nipadua yi ba ha a, honhom nipadua
bi wɔ hɔ a asiesie ne ho ama no. Na berɛ a yei…Oh, halleluya!
“Na sɛ yɛn asase so ntomadan yi firi hɔ a, baako bi wɔ hɔ a
ɔretwɛn nohoa.” Sɛ yɛfiri baako yei mu pue pɛ a, yɛwura saa
baako no mu; ɔbaako a ɔmpɛ nsuo nyunu anom, ɔnhia sɛ ɔbɛnom
nsuo; ɔbaako no ɔnnidie, wɔmfiri asase so dɔteɛ mu. Nanso wɔyɛ
adeɛ kann, na wɔtumi nya atenka na wɔkyea nsamu, na wɔdɔ na
biribiara yɛ pɛ. Na saa nipadua no retwɛn nohoa. Ɛyɛ ne fa bi.
Wɔyɛ mmiɛnsa wɔ hɔ.
70 Wo firi wo Daa Nkwa nna no wɔ afɔrebukyia yi ho ha pɛɛ.
Ɛha na wo firi Daa nkwa ase. Oh! Wo firi Daa Nkwa nna ase
wɔ ha pɛɛ. Afei na wawo wo foforɔ, onyankopɔn ba. Na sɛ wo
wu a, wo firi aseɛ…Sɛ owuo pem wo wɔ nipadua yi mu a na
akoma no gyae sɛ ɛrebɔ a, na deɛ ɛwuo no nkɔba gyrina faako
a, saa sunsum ketewa no a na ɛyɛ sunsum ɛwɔ sunsum no mu

no, wɔ kɛ baako ntam no ɛbɛyɛ sunsum ɛwɔ sunsum no mu,
afei deɛ ɛdisoɔ no ɛbɛyɛ sunsum no, afei deɛ ɛdisoɔ no ɛsosɔ
nketenkete, afei deɛ ɛdisoɔ no ɛbɛyɛ nsu ketewa, afei deɛ ɛdisoɔ
no ɛbɛyɛ nsutene, na afei deɛ ɛdisoɔ no ɛbɛyɛ ɛpo, na ɛno akyiri
no wobɛgyina w’adɔfoɔ anim a wɔgyina nohoa, na wɔhyɛ ɔsorp
nipadua ataadeɛ, a mo nim mo ho mo ho, mo dɔ mo ho mo
ho, mo adane abɛyɛ mmeranteɛ ɛne mmabaawa bio. Ɛyɛ nokorɛ
pɛpɛɛpɛ. Ɛretwɛn wɔ hɔ kɔsi Awurade Yesu mmaeɛ no. Na da
bi saa N’animuonyam nipadua no…Afei monkae, ɛno yɛ ɔsoro
nipadua, ɛnyɛ animuonyam deɛ, ɔsoro nipadua. Na da bi saa
ɔsoro nipadua no Yesu de bɛfiri Ɔsoro.
71 “Ɛfiri sɛmeka yeimekyerɛmo,” Tesalonikafoɔ ɛtɔsommienu,
ti 5, anaasɛ Tesalonikafoɔ a Ɛdikan, ti 5, baako anaasɛ ɔfoforɔ
no, “Me ka kyerɛ mo sɛ, mempɛ sɛ mesi mo soɔ, anuanom, wɔn
a wɔawuo no ho deɛ, na mo werɛ anho, sɛ wɔn a aka a wɔnni
anidasoɔ no. Na sɛ yɛgye di sɛ Kristo wui nawasɔre bio da a ɛtɔso
mmiɛnsa no a, saa ara nso na Onyankopɔn de wɔn a wɔawuo wɔ
Kristo mu no namNe so bɛba. Na yɛnam Awurade ahyɛdeɛ so na
yɛka kyerɛ mo, sɛ yɛn a yɛtete aseɛ na yɛreka akɔsi Awurade ba
mu no, rensiane anaasɛ rensi” (asɛmfua a ɛyɛ paa) “rensi wɔn a
wɔawuo no kwan. Ɛfiri sɛ Awurade totorobɛnto no bɛhyɛne, na
Kristomu awufoɔ bɛsɔre kane.” Saa ɔsoro nipadua yinom ba fam
nawɔabɛhyɛasase sodeɛ, animuonyamnipadua. “Nayɛnayɛtete
aseɛ na yɛreka yi bɛsakyera ntɛm so, yɛbɛbɔ y’ani a yɛbɛteɛ no, na
wabɛhwimyɛnɛnewɔn, sɛyɛnkɔhyiaAwuradeewiem.”
72 “Merennom bobe nsa anaasɛ merenni bio kɔsi sɛ me ne mo
bɛdi no foforɔ ɛwɔ M’Agya Ahennie mu,” Ayeforɔhyia Adidie no.
Mfirinhyia mmiɛnsa ne fa no anti-kristo no bɛwie n’ahennie,
wɔbɛsɛe wiase nyinaa, wɔbɛfrɛ Yudafoɔ, Yosef bɛyi ne ho akyerɛ
Amanamanmufoɔ, anaasɛ akyerɛ Yudafoɔ no. Monkae, berɛ a
Yosef yii ne ho adi kyerɛɛ ne nuanom no, na amanamanmuni
baako nni hɔ. Berɛ a ɔsomaa…Mo nim asɛm no. Yosef, Kristo
nsɛsoɔ a ɛwie pɛ, wɔ kwan biara so. Na berɛ a Yosef soma ma
wɔkɔfrɛɛ ne nuanom no, na wɔbaaeɛ, na ɔhwɛeɛ na ɔhunuu
Benyamin kumaa no, na ɔhunuu wɔn wɔ hɔ ɛna afei ɔno…
Wɔkaa sɛ, “Adɛn, saa onipa yi! Yɛn—ɛnsɛ sɛ anka yɛhwehwɛ
sɛ yɛbɛkum yɛn nuabarima, Yosef.” Yudafoɔ no hunuu sɛ wɔayɛ
mfomsoɔ no; afei berɛ a Kristo, berɛ a Ɔreyi Ne ho adi akyerɛ
wɔn no. Na Yosef werɛ aho ara sɛ, na ɛsɛ sɛ ɔsu, mpo, enti ɔmaa
ne yere ɛne ne mmɔfra firii hɔ kɔɔe, ɛne awɛmfoɔ no nyinaa ɛne
biribiara aka, na ɔmaa wɔn kɔɔ ahenfie hɔ. Ɛyɛ nokorɛ paa. Na
afei ɛwɔ Yudafoɔ no nko ara anim no, ɔkaa sɛ, “Me ne Yosef,
mo nuabarima. Me yɛ mo nuabarima.” Na afei wɔhwehwee ase
na wɔn ho firii aseɛ wosooe, wɔkaa sɛ, “Afei yɛnim sɛ wanya
yɛn, ɛfiri sɛ yɛkumm yɛn nuabarima. Yɛkaa sɛ yɛkumm yɛn
nuabarima no, na seesei ɔno ne saa ɔhene kɛseɛ yi.”
73 Ɔkaa sɛ, “Onyankopɔn yɛɛe de maa botaeɛ bi nti, sɛ ɔbɛgye
nkwa.” Ɛno pɛpɛɛpɛ nti na Onyankopɔn yɛeɛ, sɛ ɔbɛgye yɛn

Amanamanmufoɔ nkwa. Nanso na Amanamanmufoɔ no wɔ
ahenfie hɔ. Halleluya! Ne nuanom poo no no, Yosef, Ɔfaa
Ayeforɔ; na Ayeforɔ no yɛ Amanamanmuni, ɔnyɛ Yudani. Ne
nyinaa yɛ.
74 Afei, ɛhefa na moreduru seesei? Yahyɛ saa animuonyam
nipadua no akyiri no, ɛne berɛ kɛseɛ a ɛbɛba no; berɛ a saa
animuonyam nipadua no, saa honhom nipadua no wayɛ no
animuonyam nipadua. Mo ahu afei deɛ merekyerɛ no? Ɛnneɛ
mɛtumi akɔ na maka sɛ, “Onuabarima Neville!” Momma me ma
mo nhwɛsoɔ ketewa bi. Mɛka sɛ, “OnuabarimaHumes, ma yɛnkɔ
Paapa hɔ anɔpa yi.” Ɔyɛ Onyankopɔn. Yɛnim sɛ No seesei, Ɔyɛ
Agyenkwa, Ɔyɛ Ɔyaresafoɔ.
75 Na biribiara nni abɔdeɛ mu sɛ bɔne. Ɛno ankɔ yie, ɛkɔe?
Bɔne nyɛ abɔdeɛ. Daabi, owura! Bɔne ne sɛ wadane papa kɔ bɔne
mu. Ɔbɔadeɛ baako pɛ na ɔwɔ hɔ, ɔno ne Onyankopɔn. Bɔne yɛ
tenenee a wadane no kɔ bɔne mu. Ɛdeɛn ne awaresɛeɛ? Tenenee a
wadane no kɔ bɔne mu. Ɛdeɛn ne atorɔ? Nokorɛ no a wadane no
bɔne. Nokorɛni. Ɛdeɛn ne nnomee asɛm? Ɛyɛ Onyankopɔn nhyira
wadane no nnomee asɛm amaOnyankopɔn, sɛ anka ɛbɛyɛ nhyira.
Bɔne nyɛ abɔdeɛ. Bɔne ne sɛ wadane papa kɔ bɔne mu. Enti,
Satan antumi ammɔ bɔne, ɔdanee deɛ Onyankopɔn abɔ kɔɔ bɔne
mukɛkɛ. Ɛyɛ nokorɛ pɛpɛɛpɛ. Owuo yɛ nkwa awɔasɛe no kɛkɛ.
76 Afei, monhyɛ yei nso—monhyɛ yei nso. Ɛnneɛ mɛnante
akɔ, na maka sɛ, “Onuabarima Humes, ma wo ɛne me, ɛne
Onuabarima Beeler ɛne anuanom no binom, yɛbɛkɔ Paapa
Onyankopɔn hɔ. Na, yaka sɛ, momma yɛnkɔ nante kakra. Mo
mmarimaa namo pɛmmepɔ so berɛ a namo…”

“Aane, na yɛpɛ.”
77 “Oh, yɛwɔ ɛbinomwɔ akwansini ɔpepem akyiri hɔ nohoa ɛwɔ
saawiase foforɔ nomu.Monni kan nkɔ, monkyini wɔn so.”
78 “Ɛsɛ sɛ me…?…owia da biara, ɛpue soro. Mɛtie mo.
Wɔguso rekasa no, mɛtie.” Yisaia 66. Ɛyɛ nokorɛ.
79 Namo nim,me nam hɔ, yɛn nyinaa yɛnam hɔ bɛyɛmfirinhyia
aha nnum, akwantuo ketewaa bi, ɔpepem, nsonsonoeɛ biara nni
mu, hwɛ. Na seesei—seesei ɛno reyɛ ayɛ te sɛ abɔdam, nanso ɛyɛ
nokorɛ. Hwɛ, ɛyɛ nokorɛ, ɛfiri sɛ berɛ biara nni hɔ, ɛyɛ Oniawieɛ.
Na sɛ me pue kɔ hɔ a, me nante kɔ fam hɔ, na mo nim deɛ me—
me—me deɛ me hyia wɔ hɔ? Me ka sɛ, “Ɛyɛ, sɛ Onuabaa Georgie
Bruce nni ha a! Adɛn, Onuabaa Georgie, me hunuu wo akyɛre
paa yie.” Ɔte sɛ deɛ ɔteɛ berɛ biara. Wohu? Ebia ɔbɛdi mfirinhyia
ɔpepem du, nanso ɔyɛ abaayewa te sɛ deɛ na ɔteɛ dada no. Na
ɔretiti obiwɔ n’akyi, name hwɛɛ hɔ, na ɛyɛ Cheetah, gyata no.

Me ka sɛ, “Wo ho te sɛn anɔpa yi, Cheetah?”
80 “Meow,” te sɛ agyinamoaba. “Oh, makɔ fam hɔ na merekasa
kyerɛ anuanom mmaa no bi ɛwɔ saa nhwiren akɛseɛ no ho wɔ
fam hɔ, na yɛwɔ fam hɔ bɛyɛ mfirinhyia aha nnum, hwɛ, na

yɛrekyini.” Afei, ɛno ayɛ te sɛ abɔdam, nanso ɛyɛ nokorɛ. Saa
pɛpɛɛpɛ. Saa ne ɛkwan a Onyankopɔn hyehyɛɛ no.
81 Ɛyɛ, nhyira nka wo, Onuabaa Georgie. Ɔhaw biara rentumi
mma, ɛnyɛ biribiara. Wɔ anwummerɛ berɛ mu no yɛbɛkɔ bepɔ
no so, na yaka sɛ, “O Paapa Nyankopɔn, na anka mayera berɛ bi.
Oh, na anka me wɔ bɔne efi mu, Paapa Nyankopɔn, ɛna Wo gyee
me nkwa.”
82 Adɛn, nnipa a wɔhwehwɛɛ sɛ wɔbɛkyerɛ deɛ abɔdam. Ɛyɛ,
saa nnipa no a ɔtwerɛɛ nyiyimu a ɛtwa toɔ ɛfa saa O Nyankopɔn
Dɔ, a wɔtwerɛ no wɔ abɔdamfoɔ nteteɛbea fasuo ho no, deɛ
ɔbɔɔ mmɔden sɛ ɔbɛkyerɛ Onyankopɔn dɔ no. Sɛnea Ɔgyaee ne
ho mu gyee adebɔneyɛfoɔ, ɛne sɛnea Ɔyɛɛeɛ, Ne dɔ a ɛbaa fam
bɛgyee wo ne me nkwa. Kasa fa ɔsɔreɛ ho, Abɔfoɔ nnim hwee fa
ho! Ɔsɔreɛ no a, Ɔbɔfoɔ nim no…Ɔgyina hɔ na ɔrebɔ N’ataban
mu kɔ animu ɛne akyire, ɛne mmeamu, “Halleluya! Halleluya!”
Nanso, oh, ahummɔborɔ! Sɛ ɛba sɛ wo nim sɛ na anka mayera
na afei wahu me, na anka mawu, na bio maba nkwa mu! O
Nyankopɔn, name yɛ bɔne, name yɛ efi, ɛna name da sumina so!
83 Ɛha na nkwa bɛtumi ama wo deɛ ɛyɛ paa. Wakɔ fam ha pɛn
Colgate sumina no so? Ɛyɛ baabi a ɛbon paa a makɔ pɛn. Saa
wisie no ma me yare sɛ me hua a. Wo da fam hɔ wɔ saa wisie no
mu, na wo yafunu yɛ wo ya, na worebu fa so, berɛ a wanom kastɔ
ngo. Hwɛ, wo tumi yare sɛdeɛ wobɛtumi! Na nkura di mmirika
wɔwo so, wɔrehwehwɛ sɛwɔbɛdidi wɔwo so. Na ɛno ne ade papa
paa a ɛwɔ nkwa mu. Na afei obi tene ne nsa na ɔfa wo. Na anka
wanyini paa a worentumi mmoa wo ho. Na ɔfa wo na wadane
wo ama wayɛ sɛ mfirinhyia-dunnwɔtwe-abarimaa, na ɔde atena
bepɔ bi so, ɛwɔ apɔmuden paa mu, me, mframa papa a ɛmu yɛ te
saa, nsuo nwunu papa a wɔnom. Wo bɛpɛ sɛ wo bɛsane akɔ saa
sumina no so bio? Daabi da, daabi da, daabi da, daabi da, sɛ wo
rekɔ saa sumina no so bio.
84 Afei, saa na ɛkyerɛ, adamfoɔ. Ɛno ne deɛ saa anisodehunu
no, anaasɛ ɔsorokɔ, deɛ ɛteɛ biara, anisoadehunu. Mɛka sɛ
anisoadehunu, ɛfiri sɛ me suro sɛ ɛno bɛha obi sɛ maka ɔsorokɔ,
ɛno ne deɛ na ɛteɛ. Afei, ɛhɔ ne berɛ a Onyankopɔn…deɛ
Onyankopɔn yɛɛeɛ de nyaa mmamrima ɛne mmammaa maa No.
Afei, hwanom ne saa nkurɔfoɔ yi? Ɛyɛɛ dɛn na wɔn…Ɛdeɛn
na saa nkurɔfoɔ yinom yɛɛeɛ de nyaa yei? Sɛn na wɔyɛɛ no?
Onyankopɔn, mfitiaseɛ no, ansaana wɔbɔɔ Ɔbɔfoɔ no…Dodoɔ
sɛn na wɔnim sɛ Ɔyɛ daapem? Sɛ Ɔnyɛ a, na Ɔnyɛ Nyankopɔn.
Enti, Onyankopɔn, wɔ Ne daa ahummɔborɔ mu no, Ɔhunuu sɛ
Lusifa bɛyɛ saa, sɛ Ɔbɔɔ yei a. Ɔbɛyɛ wɔn sɛ obi a ɔtumi yi deɛ
ɔpɛ, saa nnyinasoɔ no. Na mo daso ara wɔ hɔ, ɛyɛ nokorɛ, papa
ne bɔne dua no gyina yɛn mu biara anim, mo nhwɛ mu nyi bi. Na
lusifa ne ɔbaako a ɔdiikan faa kwan bɔne no so. Na ɔfirii aseɛ twe
dii nakyi, adifuu mu, ɔrehwehwɛ sɛ ɔbɛfa ne nyinaa ama ne ho,
ɔrehwehwɛ sɛ ɔbɛfa obiara so. Na ɛhɔ na ɛfirii aseɛ. Afei, montie

yei. Ɛhɔ na bɔne firii aseɛ. Onyankopɔn, wɔNe daa nsusuɛmu no,
ɔhunuu saa, ɛna ɔhunuu kwan baako pɛ no a…

85 Afei, mo nyame baasakoro anuanom no, mempɛ sɛ me ha
mo, nanso adɛn na Onyankopɔn Asɛm papa yi Din mu mo tumi
te Yesu firi Onyankopɔn No ankasa ho? Sɛ Yesu bɛtumi afa
nnipa foforɔ na wama no akɔ wu, de agye saa nnipa yi a ɔwɔ
ha yi nkwa a, Ɔbɛyɛ obi a ɔnyɛ nokwafoɔ. Kwan baako pɛ na
Onyankopɔn bɛtumi afa so ayɛ, ɛne sɛ Ɔno ara bɛgyina saa beaɛ
hɔ! Na Onyankopɔn bɛyɛɛ honam sɛdeɛ Ɔbɛtumi aka owuo yea
ahwɛ, de ayi owuo ɛne nwowɔeɛ afiri yɛn so, sɛdeɛ Ɔno Ara
bɛtumi agye yɛn nkwa. Ɛno nti na Wɔbɛsom no saa. Yesu na
ɔyɛ onipa, nokorɛ na Ɔyɛ. Na ɔyɛ onipa, o-n-i-p-a, a abaabunu
Mary woo no. Nanso Honhom no a na ɛwɔ Ne mu no na ɛyɛ
Onyankopɔn ɛwɔ ne mmaeɛ mu, ne Mu na Nyameti mmaeɛ no
wɔ nipadua mu. Na ɔyɛ Yehowa-yire, Na ɔyɛ Yehowa-rafa, Na
ɔyɛ Yehowa-manasses, Na ɔyɛ Yehowa; yɛn Kyɛm, yɛn Kyɛm,
yɛn Yaresafoɔ; Na ɔyɛ Alpha, Omega, Mfitiaseɛ no ɛne Awieɛ no;
na Ɔyɛ Ɔkannifoɔ, Okyidifoɔ; na Ɔwɔ Hɔ dada, Deɛ Ɔwɔ hɔ, Na
Ɔreba; Dawid Nhini ɛne N’aseni, Adekyeɛ Nsoromma no, adɛn,
na Ɔyɛ Abɔdeɛ-nyinaa-so tumfoɔ. Ɔno Mu na Onyameyɛ mayɛ
nyinaa teɛ nipadua mu!

86 Na owuo wɔ ɛborɔ berɛ biara, a ɔde wɔ nnipa, “Ah,” bonsam
no ka sɛ, “Manya wo, esiane sɛ wo tiee me no nti. Mɛbɔ wo, me
de wo bɛto damena mu. Saa odwan mogya no rentumi mmoa wo
biara, ɛno yɛ aboa mogya.” Nanso Onyankopɔn, a ɛwɔ Ne nyansa
mu no, na onim sɛ Adwammaa bi bɛba, a wɔkumm no firi wiase
asehyɛ. Aane, owura. Na wɔn…Ɔtwɛnee saa berɛ no, sɛ berɛ no
bɛwie duru.

87 Nanso da koro bi berɛ a saa Adwammaa yi baaeɛ no, saa
Ɔbarima yi, Satan danee kwasea mpo. Ɔhwɛɛ Ne ho hyiaae, ɔkaa
sɛ, “SɛWo neNyankopɔn Ba no a, yɛ sei. SɛWo neNyankopɔn Ba
no a, yɛ nsɛnkyerɛnne na me nhu Wo sɛ woreyɛ. Ma me nhu Wo
sɛ woreyɛ. Uh-huh, Me de ntomago bɛkyekyere N’anim, na mabɔ
Wo. Sɛ Wo yɛ odiyifoɔ a, ka kyerɛ yɛn deɛ ɔbɔɔ Woɔ.” Hum! “Me
nyɛ—menye nni sɛWo ne Ɔno. Sɛ ɛyɛWo a, ka kyerɛ yɛn tee sɛnea
Wo teɛ.” Hwɛ, ne nyinaa te saa. “Oh, ka deɛ Wo yɛ kyerɛ yɛn!”
WammueN’ano. Oh, oh, afei Ɔde biribi kataa n’ani anaa!

88 Ɔdanee ne ho kyerɛɛ asuafoɔ no, ɛna ɔkaa sɛ, “Mɛtumi akasa
akyerɛ M’Agya na Ɔbɛsoma Abɔfoɔ asafodɔm dummienu abrɛ
Me, sɛ na me pɛ a.” Pilato ante ɛno, mo nim.

89 “Sɛ Wo yɛ a! Sɛ Wo yɛ a. Oh, ɛnyɛ Ɔno a. Adɛn, hwɛ No sɛ
mogya repram no. Hei, mo asraafoɔ no bi nkɔ hɔ namonte ntasuo
ngu N’anim.” Wɔtee ntasuo guu ne so, wɔgoroo Ne ho, wɔtwee
abɔdwesɛ nsa mma wɔ N’anim. “Oh, ɛnyɛ Ɔno a! Daabi, ɛnyɛ
Ɔno a! Mɛhwie me borɔ agu Ne mu, abarimaa. Mɛnya No soro
hɔ. Manya Wo seesei!”

90 Berɛ a ɛtwa toɔ a ɔteaam, “Eli! Eli! Me Nyankopɔn! Me
Nyankopɔn!”Na ɛyɛ onipa. “Adɛn nti naWagyaMe?”
91 Wɔ Getsemane turo mu no, ngo sra no firii Ne so, mo nim, na
ɛsɛ sɛ Ɔwuo sɛ ɔdebɔneyɛni. Ɔwuu sɛ ɔdebɔneyɛni, mo nim saa;
ɛnyɛ Ne bɔne, mmom me ɛne wo deɛ. Ɛhɔ na saa ɔdɔ no ba mu,
sɛnea Ɔfaame deɛ! Oh, Halleluya! Sɛnea Ɔfaame deɛ!
92 Na Ɔno na ɔwɔ hɔ no, Wantumi ammue N’ano. Ɛborɔ no kaa
sɛ, “Mo nim, me gyedi sɛ na ɛno yɛ onipa kɛkɛ. Ɔnyɛ ɔbaabunu
awoɔ, ɛfiri sɛ me hwiee me borɔ guu Nemu.”
93 Na ɔno na ɔreba no, ɔhwiee ne borɔ guuNemu, nanso na ɛnyɛ
berɛ papa, abarimaa! Ɔyii ne borɔ no puee. Ɔrentumi mmɔ bio
firi hɔ, ɔgyaa ne borɔ nowɔ hɔ. Ɔsɔreeɛ da a ɛtɔsommiɛnsa no, na
ɔkaa sɛ, “Me ne Deɛ ɔwuuɛ, na me tease bio, na me tease daadaa,
me kura owuo ɛne asamando nsafoa.” Aane owura.Wanhunu deɛ
na Ɔno yɛ. “Na esiane sɛ Me te aseɛ nti, mo nso mobɛtena ase.
Ɛnnaadi mpo…”
94 Da koro bi, nnansa anaasɛ nnanan akyiri no, Ɔforo kɔɔ Agya
no nkyɛn akyiri no, na wasane aba, afei ɛbinom kaa sɛ, “Oh, Ɔno
a…Ɔno—Ɔno ɔbɛyɛ ɔsaman. Ɔbɛyɛ ɔsaman biribi ɛfa saa Onipa
no ho. Na yɛn…MoahuNo.Mo hu anisoadehunu no.”

“Daabi, na Ɔyɛ Yesu ankasa.”
95 Thomas kaa sɛ, “Ma me nhunu Ne nsa ɛne biribiara, mɛka
akyerɛ mo sɛ ɛyɛ ɔno a.”
96 Ɔkaa sɛ, “Me nie.” Ɔkaa sɛ, “Mo wɔ apataa ɛne paanoo bi wɔ
hɔ? Mo mmrɛ Me paanoo a ɛnam hyɛ mu.” Na wɔbrɛɛ No paanoo
a ɛnam hyɛ mu, na Ɔgyinaa hɔ na ɔdiiɛ. Ɔkaa sɛ, “Afei, ɔsaman
didi sɛdeɛ me didie yi? Ɔsaman wɔ honam ne dompe sɛdeɛ me wɔ
yi?”Wohu? Ɔkaa sɛ, “Me ne Ɔno. Me na saa.”
97 Na Paulo kaa sɛ, “Ɛnya nnaadi pɛpɛɛpɛ nipadua korɔ a
yɛbɛnya, nanso yɛnim sɛ yɛbɛnya nipadua te sɛ Ɔno ne deɛ no.”
Ɛdeɛn? Na Ɔwɔ saa ɔsoro nipadua no bi anaa? Aane, owura!
Berɛ a Ɔwuiɛ no, Twerɛ Kronkron no kaa sɛ “Ɔno,” ɛyɛ edin
nsiananmu bio, “Ɔkɔɔ amanehunukrom na ɔkaa nsɛmpa kyerɛɛ
akra a wɔwɔ afiase hɔ.” Halleluya! Ɛyɛɛ dɛn na Ɔyɛɛeɛ? Na ɔwɔ
ɔteɛ ho atenka, Na ɔwɔ atenka a ɔde te asɛm, Na ɔwɔ atenka
a ɔde kasa, Ɔde saa nipadua korɔ no ara a me hunuu wɔn a
wahyɛ wɔn animuonyam no wɔ mu no adano anadwo no na
ɛkaa asɛm no. Ɔkaa asɛm no kyerɛɛ akra a na wɔwɔ asamando
no, a wɔansakyera wɔn adwene ɛwɔ Noa nna no abodwokyerɛ
no mu no.
98 Nanso berɛ a Ɔsɔreeɛ wɔ Easter no, na ɛntumi mma sɛ saa
nipadua no bɛhunu porɔeɛ, ɛfiri sɛ Dawid odiyifoɔ no hunuu no,
“Merennya Ne kra wɔ asamando, ɛnna Meremma Me Kronkroni
No nhunu porɔeɛ. Afei nso Me honam bɛda anidasoɔ mu, ɛfiri
sɛ Ɔrennya Me kra wɔ asamando, ɛnna Ɔremma Me Kronkroni
No nhunu porɔeɛ.” Na ɛwɔ dɔnhwere aduɔson-mmienu akyiri

na porɔeɛ bɛtumi afiri aseɛ, saa ɔsoro nipadua no, saa nipadua
no a ɔkɔ na ɔkɔkaa asɛm no kyerɛɛ akra a na wɔwɔ afiase no,
a wɔansakyera wɔn adwene ɛwɔ Noa nna no abodwokyerɛ no
mu no, wɔsɔree bio, na deɛ ɛporɔ no hyɛɛ deɛ ɛmporɔ no, na
Ɔsɔre gyinaae ɛna Ɔdidiiɛ, ɛna Ɔka kyerɛɛ yɛn sɛ na ɔyɛ Onipa.
Halleluya!
99 Saa ara na yɛbɛhu No, Onuabarima Evans. Ɛno ne berɛ
a Ɔbɛtena Dawid ahennwa no so. Halleluya! Saa berɛ no na
yɛbɛnante akɔ soro ne fam seesei, me ne mo bɛnante wɔ mmepɔ
no so bɛyɛmfirinhyia ɔpepem, hwɛ, nna kakraa bi, simmakakraa
bi, yɛbɛtwa wɔ hɔ, na yatena hɔ.
100 Na sɛ berɛ duru sɛ yɛbɛdidi a, mo nim, adeɛ a ɛdikanmo nim,
OnuabaaWood kaa sɛ…Me kaa sɛ, “OnuabaaWood, ɛyɛ, ɛhe na
na wo wɔ saa berɛ yi nyinaa? Me nhunuu wo bɛyɛ…ayɛ me te
sɛ ɛyɛ simma dunum.”

“Oh, ɛno yɛ mfirinhyia mpem mmienu a atwam no,
Onuabarima Branham.”
101 “Uh-huh. Watenka te sɛn?” Oh, nokorɛ wo rentumi nya
atenka biara gyesɛ deɛ ɛyɛ papa.
102 “Ka sɛ, bra ha, mmarimaa, mɛkyerɛ mo nyinaa biribi,
anuanom, me nuanom adɔfoɔ. Asutire bi wɔ ha, deɛ ɛyɛ paa a
wanom bie. Na, oh, yɛbɛnya nsuo nwunu papa anom. Mɛkɔ soro
hɔ na makɔte borɔdoma kɛseɛ bi, na yatena hɔ na yadi.” Ɛno nyɛ
nwanwa? Ɛno ne deɛ ɛteɛ pɛpɛɛpɛ. Ɛne no.
103 Ɛyɛɛ dɛn na yɛnyaa yei? Ɛyɛ dɛn na yɛhunu? Onyankopɔn,
ansaana wɔrehyɛ wiase aseɛ no, ɛna ɔyii yɛn too hɔ! Hwan? Wɔn
a wɔwɔ bɔhyɛ Asase no so no.

…ɔyii yɛn too hɔ sɛ ɔnam Yesu Kristo so bɛfa yɛn
abayɛ mu…sɛdeɛ ne pɛ anisɔ teɛ,
Ayɛyie nka N’animuonyam ho…

Sɛdeɛ yɛbɛyi No ayɛ te sɛdeɛ Ɔkaaeɛ no. Saa na na Ɔteɛ,
Onyankopɔn. Yɛpɛ sɛ yɛyi No ayɛ.

…ayɛyie nka n’animuonyam wɔ n’adom mu, ɛno mu
na wama yɛn afata wɔ adɔfoɔ no mu. (Kristo mu na
yafata.)
Ɔno mu na yanya ɔgyeɛ nam mogya no so, fakyɛ wɔ b-

ɔ-n-e ho…
104 Ɛsɛsɛ mesane makyi kɔ abayɛ mu, nanso mepɛ sɛ me gyina
wɔ “bɔne” so ha simma. “Bɔne,” mo hyɛɛ no nso? Monim sɛ
Onyankopɔn remmu ɔdebɔneyɛni fɔ sɛ wayɛ bɔne? Ɔbu no fɔ
sɛ ɔyɛ debɔneyɛni. Sɛ ɔdebɔneyɛni nom tawa a, Ɔmmu no fɔ
wɔ saa ho; ɔyɛ debɔneyɛni, sɛ ɛteɛ no. Wohu? Wohu? Ɔnni bɔne
biara, ɔdebɔneyɛni renyɛ. Ɔyɛ debɔneyɛni kɛkɛ, hwɛ, ɔnni bɔne
biara. Nanso mo wɔ bɔne, mo a mo yɛ Akristofoɔ. Monhyɛ no nso
aha sɛ ɔrekasa kyerɛ Asafo no. Ɔbɛtenetene no. Wohu? Wohu?

“Bɔne fakyɛ,” b-ɔ-n-e. Yɛyɛ bɔne. Nanso ɔdebɔneyɛni no yɛ
ɔdebɔneyɛni kɛkɛ, Onyankopɔnmfa nkyɛ no.
105 Afei, mo ka sɛ, “Ɛyɛ, ɔkɔɔ ha ɛna ɔtoo nnipa no tuo. Deɛn
na moreyɛ afa ho?” Ɛno nka m’adwuma ho. Menyɛ obi a mema
obi di mmara so, meyɛ ɔsɛmpakani. Mmara no bɛhwɛ ɛno so,
wɔn na wɔma obi di mmara so. Wɔyɛ…“Ɛyɛ,” wɔka sɛ, “ɔsɛee
awadeɛ.” Ɛno, ɛno—ɛno deɛ mmara no bɛkyerɛ. Ɛno wɔ ɔno
ɛne mmara no ntam. Me—me—me—menyɛ obi a mema nnipa
di mmara so, memma nnipa nni mmara so. Mepɛ sɛ me ma
wɔsakyera. Me yɛ ɔsɛmpakani, hwɛ, m’adwuma ne sɛ mede no
bɛba Onyankopɔn nkyɛn. Sɛ ɔyɛɛ bɔne a, ɛno yɛ n’asɛm, ɔyɛ
ɔdebɔneyɛni. Onyankopɔn bu no fɔ wɔ kwan sononko so. Ɔyɛ
ɔdebɔneyɛni firi mfitiaseɛ, wabu no fɔ firi mfitiaseɛ. Ɔno deɛ
wannuru beaɛ a ɛdikan no mpo, ɔno—ɔno—ɔnni baabiara. Ɔyɛ
ɔdebɔneyɛni firi mfitiaseɛ. Ɔnni bɔne biara, ɔyɛ ɔdebɔneyɛni.
106 Worentumi mpue na wo nka sɛ, “Dodoɔ yei yɛ anadwo, na
dodoɔ yei nyɛ anadwo.” Daabi, ne nyinaa yɛ anadwo, ne nyinaa
yɛ anadwo. Ɛno ne deɛ Onyankopɔn kaaeɛ. Ɛyɛ nokorɛ, ɔyɛ
ɔdebɔneyɛni kɛkɛ, ne nyinaa ne no. “Afei, ɔyɛɛ yei, dodoɔ yei yɛ
anadwo, yei yɛ anadwo a ɛhyerɛn yie paa wɔ ha.” Me nim, nanso
ne nyinaa yɛ anadwo, ne nyinaa ne no. Wohu?
107 Merentumi nka sɛ, “Dodoɔ yei yɛ hann wɔ ha.” Daabi, ne
nyinaa yɛ hann, hwɛ, ɛyɛ haa, worentumi nka sɛnea ne dodoɔ
teɛ. Wohu? Nanso sɛ ɔyɛ beaɛ tuntum wɔ yei mu a, ɛnneɛ na
esum wɔ mu.
108 Enti “bɔne,” b-ɔ-n-e, yɛwɔ fakyɛ wɔ yɛn bɔne ho ɛnam Ne
(deɛn?) so Mogya, Mogya a ɛsomboɔ.

…sɛdeɛ n’ahonya…
109 Ɛbɛyɛ dɛn na yɛnwerɛ afiri? Esiane sɛ yɛfata, yɛyɛɛ biribi nti
na yɛnyaa bɔne fakyɛ anaa? Ne deɛn?

…adom;
110 Oh, me! Biribiara nni me nsam a mede aba, Awurade.
Merentumi nyɛ hwee, biribiara nni hɔ a mɛtumi ayɛ. Hwɛ! Ɔyii
me too hɔ, Ɔfrɛɛ me, Ɔyii me. Ɛnyɛ me na me yii No. Ɔno na ɔyii
me, Ɔno na ɔyii woɔ, Ɔno na ɔyii yɛn nyinaa. Ɛnyɛ yɛn na yɛyii
No. Yesu kaa sɛ, “Ɛnyɛ mo na mo yii Me, Me na me yii mo.” Ɔkaa
sɛ, “Onipa biara rentumi mma Me nkyɛn gyesɛ M’Agya twe no
kane, na deɛ Agya no de ama Me nyinaa bɛba Me nkyɛn. Na wɔn
mu biara renyera, gyesɛ ɔyera ba no, de hyɛ Twerɛsɛm no—no
ma.” Mo hunu? Ɔkaa sɛ, “Nanso deɛ Agya no de ama Me nyinaa
bɛba Me nkyɛn.”
111 Oh, mereyɛ aka akyire paa, menyɛ anaa? Na meremfiri yei
mu da. Me mfirii aseɛ wɔ yei so. Momma me nyɛ no ntɛm, ɛsɛ
sɛ me duru biribi so wɔ ha ntɛmso seesei ara, na yɛyɛ no ntɛm.
Ɛsɛ sɛ me sane ba abayɛ yi so simma. Oh, mo de simma bɛkyɛ
me—me anaa? Momma yɛnya yei wɔ ha, nnipa yi mu binom firi

Georgia kwan tenten aba ha anadwo yi, hyira wɔn akoma. Afei,
onuabarima Georgian, ɛne Texas ɛne baabiara a wo firi, montie
nyiyimu nnum yi. Momma yɛn twɛne so simma kakra.

Na wɔayi yɛn ato hɔ ama—ama…
112 Ɛdeɛn na asɛmfua “ama” kyerɛ, asɛmfua “ama”? Ɛkyerɛ
biribi a yɛrekɔ so, ama. “Merekɔ asutire no ho. Merekɔ akonwa
no ho.” Humes, wate ɛno ase? “Merekɔ ɛpono no ho.”

Afei, Ɔno yii yɛn too hɔ maa abayɛ sɛ mma a ɛnam
Yesu Kristo so de maa ne ho, sɛdeɛ Ɔno Ara ne pɛ anisɔ
teɛ,

113 Anisɔ dodoɔ sɛn? Hwan anisɔ ne no, hwan ayamyɛ? Ɔno Ara.
Ɔno Ara anisɔ ɛwɔ Ɔno Ara ne pɛ mu.
114 Afei, ɛdeɛn ne “abayɛ”? Afei momma me nya yei seesei, me
nnim sɛ ebia…menya berɛ nkɔ yei mu, nanso mɛbɔ so. Afei sɛ
asɛmmisa bi wɔ hɔ a, mobɛtumi abisa me akyire yi wɔ nkransɛm
no mu, biribi. Montie. Wo abayɛ nyɛ wo awoɔ. Wo abayɛ ne sɛ
wɔde wo resi gyinaberɛ bi. Berɛ a wɔwoo wo foforɔ no, Yohane
1:17, me gyedi, berɛ Onyankopɔn Honhom awo yɛn no, yɛyɛ
Onyankopɔn mma. Nanso wɔyii yɛn too hɔ. Afei ɛha ne deɛ
merehwehwɛ de mo akɔ, de ama da a ɛdi akyire yi mma no, mo
hunu, dema…Wohunu?Nawɔyii yɛn too hɔ (maa) abayɛ.
115 Afei, afei yɛn nie. Afei, yei ne deɛ ɛha Pentekostefoɔ no
kakra. Wɔka sɛ, “Manya awo foforɔ! Monyi Awurade ayɛ, manya
HonhomKronkron no!” Ɛyɛ. Wo yɛ Onyankopɔn ba. Ɛyɛ nokorɛ.
Nanso ɛnyɛ ɛno na merekasa fa ho. Hwɛ, wɔyii wo too hɔ maa
abayɛ. Abayɛ, yɛ wode ɔba resi gyinaberɛ bi.
116 M’abɛne ɛno ho dodo, ɛfiri sɛ Becky ka kyerɛɛ me sɛ mebɛne
ho dodo, morentumi nte no wɔ akyire hɔ. Me yɛ…
117 Hwɛ, abɔfra. Dodoɔ sɛn na mo nim mmara a ɛfa abayɛ ɛwɔ
Apam Dada no mu? Nokorɛ, mo ahwɛ. Wɔwo ɔba no. Me gyedi
sɛ menyaa no wɔ asɛnka no bi mu. Ɛdeɛn ne no, Aba, mo kae
anaa? Ɛwɔ ahoma no so. Oh, na ɛno yɛ deɛn? Me—me—me—
m’abɔ so. Oh, aane, m’ahu,Montie No.Montie No; sɛ worefamma
abayɛ no.
118 Afei, wɔ Apam Dada mu no, berɛ a—berɛ a wawo abɔfra
wɔ abusua mu no, na ɔyɛ abɔfra berɛ a wɔwoo no no, ɛfiri sɛ
n’awofoɔ na ɛwoo no, ɔno yɛ ɔba wɔ abusua no mu ɛna ɔyɛ
ɔdedifoɔ ɛwɔ nnoɔma nyinaa so. Afei, nanso akyerɛkyerɛfoɔ na
wɔtete ɔba yi. Galatifoɔ, ti 5, nyiyimu 17 kɔsi 25. Ne nyinaa yɛ.
Akyerɛkyerɛfoɔ, ahwɛfoɔ, ayɛnfoɔ na ɛtetee no. Afei, yɛmfa no
sɛ, sɛ ankam’awo ɔba a, sɛ, me yɛ agya ɛna…
119 Na ɛno nti na ɛwɔ Ɔhene Yakobo Twerɛ Kronkron mu no,
dodoɔ sɛn na wɔdwenee ho sɛ ɛno akenkan no yɛ biribi a ɛyɛ
sere ɛwɔ Ɔhene Yakobo Deɛ no mu, ɔkaa sɛ, “Wɔ M’Agya fie no
tenaberɛ bebree wɔ hɔ”? Efie, tenaberɛ bebree. Wohu? Nokorɛ
mu paa no, wɔ—wɔ nna a wɔkyerɛɛ Twerɛ Kronkron no ase maa

Ɔhene Yakobo no, na efie yɛ “ahemman.” “Wɔ M’Agya ahemman
mu no tenaberɛ bebree na ɛwɔ hɔ.” Ɛnyɛ efie mu, tenaberɛ
bebree, mmom na wɔfrɛ No ahemman Agya. Na wɔwɔ no Twerɛ
Kronkronmupaa, ɛwɔTwerɛKronkron nomuno saa na na ɛteɛ.
120 Sɛ agya bi wɔ afuo bɛyɛ akwansini-apem, anaasɛ biribi
foforɔ, ɔnyaa nnipa pii a na wɔte ha. Na wabɔ nkurɔfoɔ paa ɛna
wɔte ha rehwɛ nnwan so, ɔwɔ ɛbinomwɔ ha a wɔrehwɛ anantwie
so, na ɔwɔ bi wɔ ha a wɔkɔ soro hɔ bɛyɛ akwansini ɔha akyi,
ɛna ɔwɔ bi wɔ ha pɛɛ a wɔrehwɛ mmirekyie so, ɛna ɔwɔ bi a
wɔrehwɛ mfunumu so ɛne—ɛne nnoɔma sononko bebree. Ɔno—
ɔwɔ ahennie kɛseɛ. Na ɔforoo n’afunumu ketewa bi so ɛna ɔkɔ
kyinkyinii wɔn mu biara so na ɔhwɛɛ sedeɛ wɔn ho teɛ, nnwan
no nwi-twitwa ɛne biribiara te saa. Na ɔnni berɛ…
121 Morentumi nte me nka berɛ a manante afiri hɔ. Me—me—
mɛbɔ mmɔden atena akyire ha. Motumi te me nka yie seesei ara,
ɛha? Monhwɛ.
122 Ɔforo kɔɔe, na ɔfirii hɔ kɔɔe, ɔrebɔ mmɔden sɛ—sɛ ɔbɛhwɛ
na—na—n’ahennie so. Enti seesei ɔpɛ sɛ…Saa ɔba no na ɔrebɛyɛ
ɔdedifoɔ ɛwɔ biribiara a wanya. Ɔno ne ɔdedifoɔ.
123 Na berɛ a wɔbɛwo yɛn ɛwɔ Onyankopɔn Ahennie mu no,
yɛnam Yesu Kristo so yɛ Ɔsoro adedifoɔ, yɛne Yesu bom-di adeɛ,
ɛfiri sɛ Ɔgyinaa yɛn ananmu. Ɔbɛyɛɛ yɛn (bɔne), sɛdeɛ yɛbɛtumi
abɛyɛ Ɔno (tenenee). Wohu? Ɔbɛyɛɛ me sɛdeɛ mɛyɛ Ɔno, hwɛ me
ne No bom-di adeɛ. Ne nyinaa yɛ, afei monkae saa, ɛkɔ ma mo
mu biara.
124 Afei, monkae, Onyankopɔn yii wo too hɔ, ɔnam nim a ɔnim
dada so, sɛ wobɛba Yei so. Obiara te aseɛ, mo mma mo nsa so,
hwɛ. Onyankopɔn, ɔnam nim a ɔnim dada so, ɔyii wo too hɔ sɛ
wo ba bɔhyɛ Asase no so. Ɛdeɛn ne bɔhyɛ Asase no ma Kristoni
ɛnnɛ? Sɛ wo nim a ma wo nsa so. “Bɔhyɛ no yɛ mo ɛne mo mma,
ɛne wɔn a wɔwɔ akyirikyiri. Na ɛbɛba sɛ wɔ nna a ɛdi akyire no
mu no, Onyankopɔn na ɔseɛ, sɛ Mɛhwie Me Honhom agu honam
nyinaa so, mo mma mmarima ɛne mo mma mmaa.” Na wɔ Yisaia
28:18, “Mmara atia mmara, ahyɛdeɛ atia ahyɛdeɛ; ɛha kakra, ɛhɔ
kakra. Monsɔ deɛ ɛyɛ no mu. Na apɔtɔfoɔ ano ɛne tɛkyerɛma
foforɔ naMe de bɛkasa akyerɛ ɔman yi. Na Ɔhome no nie, Ɔhome
no—no, ɔhome asase a Me kaa sɛ wɔn kɔ soɔ no. Na, yeinom
nyinaa no, wɔrentie, mmom wɔwoso wɔn tiri na wɔnante firi hɔ,
na wɔrentie No.” Wahu? Pɛpɛɛpɛ.
125 Na ɛyɛ deɛn? Ɛyɛ pɛpɛɛpɛ te sɛ nkurɔfoɔ no a wɔfirii
Kanaan, anaasɛ wɔfirii Misraim, wɔtwaa kwan faa serɛ no so, na
wɔbɛduruu deɛ ɛtɔsoɔ, wɔbɛnee ara sɛ anka wɔbɛka borɔdomaa
a ɛfiri asase no so no bi ahwɛ. Onuabarima, ɛhɔ, saa nnipa no
pɛ sɛ me sane makyi, ɛno wɔ Hebrifoɔ 6. Ɛbɛyɛ dɛn na mɛtumi
ayɛ saa? Saa agyedifoɔ no awɔwɔ ano no, wɔrentumi ntra nkɔ da!
Wɔrentumi ntra nkɔ. Yesu kaa sɛ, “Yɛn…”

Wɔkaa sɛ, “Yɛn agyanomdii mannawɔ serɛ no so.”

126 Na Yesu kaa sɛ, “Wɔyɛ, wɔn mu biara, wuwui.” Ɛno yɛ
ntetemu. Wɔyɛ, wɔn mu biara, wuwui. Ɛyɛ nokorɛ. Ɔkaa sɛ,
“Nanso me ne Nkwa Paanoo a ɛfiri Nyankopɔn hɔ firi Soro no.
Onipa a ɔdi saa Paanoo yi bie no, ɔrenwu da. Ɛno yɛ nokorɛ.
Aane, owura, ɔwɔ Daa Nkwa sɛ ɔdi Yei bi a, Me ne saa Nkwa
Dua no a ɛfiri Eden turo no mu no.”
127 Afei, hwɛ, saa nkurɔfoɔ yi foro bɛnee paa! Hwɛ, sɛ mo hyɛɛ
no nso wɔ Hebrifoɔ 6, ɛnyɛ sɛ yɛresane yɛn akyi akɔ ɛno so,
nansowɔHebrifoɔ 6, “Saa nkurɔfoɔ yinomka hwɛɛ pɛn,wɔbɛnee
paa, na wɔkaa Ɔsoro akyɛdeɛ no hwɛɛe.” Wɔtenaa ho, wɔhunuu
ayaresa a ɛkɔɔ soɔ, wɔhunuu nnipa wɔ Onyankopɔn tumi mu,
wɔhunuu abrabɔ a asesa, nanso wɔmfa nsa nka No. Daabi,
owura. Daabi, owura. “Na wɔaka wiase a ɛrebɛba no tumi ahwɛ;
na sɛ wɔbɔ mmɔden sɛ wɔbɛsakyera bio akɔ adwensakyera mu
a, berɛ a wɔhunu sɛ wɔn—sɛ wɔabɔ Onyankopɔn Ba no asennua
mu foforɔ amawɔn ho, na wɔbuu apamMogya no a wɔde tee wɔn
ho no…”
128 “Me kɔ asɔre a wɔgye ahoteɛ die.” Ɛno yɛ papa baabi a ɛkɔ
duru, mmom wo nkɔ akyirikyiri sɛdeɛ ɛsɛ. Wohu? Aane, owura.
Wɔtee wɔn ho wɔ ɛserɛ no so. Aane, nokorɛ. Na wɔwɔ—na wɔwɔ
kɔbere ɔwɔ no ɛne kɔbere afɔrebukyia no—no, ɛne biribiara wɔ
abɔntene hɔ, ahoteɛ, nanso wɔpuee kɔɔ Palestina kɔ homee.
Ɛnyɛ…
129 Monhwɛ wɔ Hebrifoɔ 4, wanka sɛ “Ɔhome foforɔ”?
Onyankopɔn bɔɔ da a ɛtɔso nson ɛna ɔmaa wɔn ɔhome wɔ da a
ɛtɔso nson. Baabi foforɔ no ɔkasa faa ɔhome da ho, “na ɛnnɛ ɛwɔ
Dawid mu.” Afei Ɔmaa wɔn Ɔhome foforɔ, “Mommra Me nkyɛn
mo a mo ayɛ adwuma na mo abrɛ, na Mɛma mo Ɔhome.” Monkɔ
Ɔhome yi mu! Ɛfiri sɛ yɛn a yɛkɔ Ɔhome yi mu no y’ahome afiri
yɛn nnwuma ho sɛdeɛ Onyankopɔn home firii Ne deɛ ho wɔ
home da no. Nokorɛni. Ɛhɔ ne mo Home Da. Ɛhɔ ne mo Home
ankasa wɔ bɔhyɛ Asase yi so.
130 Honhom Kronkron no yɛ bɔhyɛ de ma nnipa no. Na adɛn na
wɔbɛpɛ asɛnkafoɔ a watete wɔn wɔ adesua mu a wɔbɛma wɔn
ahyɛ ntaadeɛ ntiantia na wɔatwitwa wɔn tiri nwi, na wɔakeka
wɔn ano, ɛne mmarima a wɔto kyakya na wɔnom nsa na wɔka
aseresɛm, na wɔkɔ so na wɔyɛ te saa ara, na wɔfrɛ wɔn ho asɔre
mma? Adɛn, wɔbɛfa biribi te saa na wɔapo Honhom Kronkron
no kandie! Adɛn, Twerɛ Kronkron no kaa sɛ Onyankopɔn Asɛm
no ano yɛ nnam sene nkrantɛ-anofanu a ɛtwa kasɛɛ mu, na mpo
ɛhunu akomamu adwenemu. Aane,mpo adwenemu nsusuɛ!
131 Na sɛ yɛdɔ wiase anaasɛ nnoɔma a ɛwɔ wiase a, na
Onyankopɔn dɔ nni yɛn mu mpo. “Dodoɔ na wafrɛ wɔn, na
kakraabi na wayi wɔn; ɛfiri sɛ ɛpono no yɛ hiahiaa na ɛkwan
no yɛ teateaa a ɛkɔ Nkwa mu, na mmom wɔn a wɔhunu no sua.
Nnipa pii bɛba Me nkyɛn wɔ saa da no na wɔabɛtena ase wɔ
Ahennie mu,” Yesu kaa sɛ, “wɔne Abraham, Isak ɛne Yakobo.

Nanso ahennie no mma no wɔbɛto wɔn atwene, na wɔaka sɛ,
‘Awurade, yannyɛ yei wɔ Wo Din mu? Yannka asɛm no? Na
yɛnyɛ Dɔkota Sɛɛ-ne-sɛɛ ɛna Ɔsɔfoɔ Sɛɛ-ne-sɛɛ?’ ‘Menhunuu
mo da. Momfiri Me so nkɔ, mo a moyɛ deɛ ɛntene, Mennim mo.’
Ɛnyɛ wɔn a wɔka sɛ, ‘Awurade, Awurade,’ nyinaa na wɔbɛkɔ
mu. Mmom wɔn a wɔyɛ M’Agya a ɔwɔ Soro no Apɛdeɛ, wɔn na
wɔbɛkɔ mu.”

132 Mo na mo wɔ hɔ no, morekɔ bɔhyɛ Asase yi so. Sɛn na
yɛkɔ mu? Wɔayi yɛn ato hɔ. Asafo No, wɔnam Onyankopɔn nim
a ɔnim dada so, ayi yɛn ato hɔ (ama deɛn?) ama Ne nnidie,
nam N’adom so, ama animuonyam, ɛne ɔsom ɛne Onyankopɔn
animuonyam. Paapa, ɔte akyire hɔ ɛwɔ mfitiaseɛ, ɔte ne-ho ase,
biribiara nni Ne ho, na ɔpɛ biribi asom no, enti Ɔhyehyɛ too
hɔ ɛna ɔyii Asafo bi too hɔ, na ansaana wɔrehyɛ wiase aseɛ, na
ɔde wɔn din hyɛɛ Adwammaa no Nkwa Nwoma no mu, berɛ a
wɔn…wɔkumm no ansaana wɔrehyɛ wiase aseɛ, sɛ wɔbɛyi wɔn
ho akyerɛ N’animuonyam ɛne N’ayɛyie ɛwɔ berɛ awieɛ, berɛ a
wɔbɛboaboa nnoɔma nyinaa ɛwɔ saa Onipa baako no mu, Kristo
Yesu. Hwew! Animuonyam! Ɛne no. Ɛno yɛ…Na ɛno ne ɛhɔ pɛɛ,
me nuabarima, onuabaa. Momfiri Ɛno ho da.

133 Onyankopɔn, ɔnam Ne yie adom so, frɛɛ mo. Onyankopɔn,
ɔnam Ne yie adom so, tee mo ho. Onyankopɔnt, ɔnam Ne
yie adom so ɛne Ne tumi so, bɔɔ mo asu ɛna ɔde mo too
saa Ɔhome asase yi so. Wɔn a wɔawura Ɔhome yi mu no
afiri sɛ wɔbɛyera ho. Wɔhome firii wɔn nnwuma ho te sɛ
deɛ Onyankopɔn home firii Ne deɛ ho no. Wɔwɔ anigyeɛ a
wɔntumi nka, na animuonyam ahyɛ wɔn ma! Nkwa Dua no
ayɛ frɔmfrɔm wɔ wɔn mu. Wɔwɔ abodwokyɛre, ɔdwoɔ, ayamyɛ,
aboterɛ yɛ gyidiey, gyidie, ahobrɛaseɛ, ɔdwoɔ, ɛne deɛ ɛkaho.
Nkwa Dua no ayɛ frɔmfrɔm ɛwɔ wɔn mu ɛfiri sɛ wɔn anidasoɔ
ato sekyɛ wɔ Kristo Yesu mu, Honhom Kronkron no adanseɛ
no de nsɛnkyerɛnneɛ ɛne anwanwadeɛ di agyedifoɔ no akyi.
“Nsɛnkyerɛnneɛ yi bɛdi wɔn a wɔbɛgye adie no akyi.” Sɛ wɔnam
a, wɔsa yadeɛ, wɔtu ahonhommɔne, wɔka kasa foforɔ, wɔhunu
anisoadehunu. Wɔn…Na wɔne Onyankopɔn na ɛnam, wɔne
Onyankopɔn kasa. Honhom bɔne biara nni hɔ a ɔbɛtumi ayi
wɔn hɔ, wɔgyina pintinn, wɔrehwɛ deɛ…?…Wɔn werɛ firi deɛ
atwam, wɔpere kɔ ɔsoro frɛ no ho ɛwɔ Kristo Yesu mu. Wɔn na
wɔwɔ hɔ no. Wɔn na wɔwɔ hɔ no. Ɛno ne Asafo.

134 Ɛyɛɛ dɛn na wɔduruu hɔ? Worentumi nka sɛ, “Ɛyɛ, Awurade,
Wo nim, da koro bi me firii aseɛ nom tawa, ɛna me hwee fam, afei
me susuu sɛmɛ…”Oh, daabi, daabi, daabi, daabi.

135 Nyi to hɔ! Ɔfrɛɛ yɛn, na berɛ a yɛdii n’akyi no na yɛ ka
sɛ, “Onyankopɔn, na yayera ɛna yasɛe. Na yɛnni adwene bi
mpo sɛ yɛbɛgye yɛn ho. Na yɛwɔ prako su, na yɛyɛ prako firi
mfitiaseɛ no.”

136 Wo deɛ kɔ prako buo ho na hwɛ prakobedeɛ, na ka sɛ, “Afei,
hwɛ ha, ɔbedeɛ dada, me pɛ sɛ me ka biribi kyerɛ woɔ. Ɛnyɛ sɛ
wo bɛnom nsuo tantan.”
137 Ɔbedeɛ no bɛka sɛ, “Oink-oink.” Wohu? Afei, ɛno bɛyɛ sɛ
woregye wo ara wo ho nkwa. Saa pɛpɛɛpɛ.
138 Wo ka sɛ, “Awuraa, ɛnsɛ sɛ wo hyɛ ntaadeɛ te saa, ɛsɛ sɛ wo
hyɛ deɛ ɛfata. Ɛsɛ sɛ wo yɛ yei. Ɛnsɛ sɛ wo kɔ…Ɛnsɛ sɛ mo yɛ
saa krataa apontoɔ no. Ɛnsɛ sɛ mo nom tawa. Ɛnsɛ sɛ mo yɛ yei.
Owura, ɛnsɛ sɛ wo soa saa.”
139 Ɔka sɛ, “Oink-oink. Me ka Oink-oink ho.” Uh-huh. “Oink,”
ɛno ne adeɛ a wɔnim. “Ɛyɛ, mɛma wo ahunu sɛ me yɛ papa te sɛ
wo ara. Oink-oink!” Hwɛ, wɔpo Honhom Kronkron no kandie,
ɛfiri sɛ Twerɛ Kronkron no kaa sɛ sɛ wo dɔ ewiase anaasɛ wiase
nnoɔma a, Onyankopɔn dɔ mpo nni womu.
140 Ɛdeɛn na ɛma wɔn yɛ sononko? Mo yɛ ɔman kronkron. Deɛn
na w’ayɛ? Mo apue afiri saa asase no so. Mo wɔ asase foforɔ
so. Ɛyɛɛ dɛn na mo kɔɔ hɔ? Ɛno ne bɔhyɛ Asase no. Ɛdeɛn
bɔhyɛ ne no? “Ɛbɛba sɛ nna ɛdi akyire no mu no, Onyankopɔn
na ɔseɛ, Mɛhwie Me Honhom agu honam nyinaa so.” Wɔnam
Honhom baako so abɔ yɛn nyinaa asu kɔ bɔhyɛ Asase baako
yi so. Amen. Anuanom mmarima ɛne mmaa, halleluya, mede
akoma a ɛmu teɛ, ahoɔyaa nni mu, nitan nni mu, hwee nni mu!
Memfa ho sɛ onuabarima bi bɛfom kwan, ɛmfaho ne deɛ ɔbɛyɛ,
mo bɛhwehwɛ no.
141 Me kɔ hwehwɛɛ onuabarima bi a ɛnkyɛreeɛ, na wafom kwan.
Aberanteɛ bi ka kyerɛɛ me sɛ, “Momma saa ɔsesafoɔ no nkɔ.
Mongyae no.”
142 Me kaa sɛ, “Sɛ me kɔ duru baabi a makoma nni me
nuabarima bi ho a, ɛnneɛ na berɛ aduru ama me sɛ me kɔ
afɔrebukyia no anim, ɛfiri sɛ m’afiri adom no ho ahwe ase.” Me
kaa sɛ, “Mɛkɔ berɛ tenten a ɔwɔ ahome wɔ ne nipadua mu, na
mɛkye no wɔ baabi.” Aane, owura. Na me kyeree no, halleluya,
de no sane baae. Aane, owura. Wasane aba nnwankuo no mu
dwoodwoo seesei. Aane, owura. Anka ɔfomm kwan koraa sɛdeɛ
wiase wɔ hɔ yi.
143 Berɛ kakra a atwamu berɛ a me hunuu saa ɔbaa kumaa
mmɔborɔfoɔ no a ɔte hɔ no, na Sodifoɔ no frɛɛme, ɔkaa sɛ, “Adɛn,
ɛsɛ sɛ anka ɔbaa no hyɛ ataadeɛ tenten.” Ɔkaa sɛ, “Ɔbaa no yare
ɔntumi nkasa yie, ɔbaa no adwene nyɛ adwuma.” Ɔbaa no—ɔbaa
no, wɔde no kɔtoo ahɔhobea. Wɔbaae.

Me kaa sɛ, “Ne nyinaa yɛ.”
144 Ɔkaa sɛ, sodifoɔ no kaa sɛ, “Adɛn, Billy!” Me nim no yie paa,
na me nim no firi me mmɔfra ase. Ɔkaa sɛ, “Sɛ biribi wɔ hɔ a
mɛtumi ayɛ aboa wo a.”

Me kaa sɛ, “Ne nyinaa yɛ.”
Ɔkaa sɛ, “Wo bɛtumi aboa ɔbaa no?”

Me kaa sɛ, “Daabi, nanso Ɔno bɛtumi.” Me kaa sɛ, “Simma
kakra.”
145 Enti wɔde no pue baa hɔ. Na berɛ a ɔfirii hɔ a ɛnkyɛreɛ no,
ɛwɔ asomdwoeɛ mu. Na ɛyɛ deɛn? Yɛsomaa mpaeɛ tii ɔbaa no.
Amen! Na ɔbaa no yɛ…
146 Wɔkaa sɛ, “Wo pɛ sɛ wo nya oduyɛfoɔ anaa?” Wɔka kyerɛɛ
ɔbaa no kunu no, “Wo pɛ sɛ wo nya oduyɛfoɔ anaa?”
147 Ɔkaa sɛ, “Oduyɛfoɔ rentumi nyɛ hwee mma ɔbaa no.” Na
ɛyɛ nokorɛ. Ɔbaa no abɔdam; oduyɛfoɔ rentumi nyɛ hwee mma
ɔbaa no.

Ɔkaa sɛ, “Yɛn anidasoɔ a aka ne sɛ yɛbɛkɔ hɔ.”

Na ɔkaa sɛ, “Billy, mente ɛno ase.”

Me kaa sɛ, “Me nhwehwɛ wo sɛ wo bɛte aseɛ,” hwɛ, “me
nhwehwɛ wo sɛ wo bɛte aseɛ.”
148 Nanso, oh, me, me nso me nte aseɛ! Daabi. Nanso,
onuabarima, Onyankopɔn a ɔwɔ Soro…Na me firi hɔ, berɛ
baako wɔ nohoa, Biribi baa me nkyɛn. Amen! Na ɛnyɛ sɛ ɛfiri
sɛ me pɛ sɛ me ba, mmom, daabi, Biribi baa me nkyɛn. Ɛfiri sɛ
ansaana wɔrehyɛ wiase ase no, Onyankopɔn yi too hɔ, halleluya,
sɛ yɛbɛyɛ Ne dea, de ama Ne nnidie ɛna n’animuonyam. Montie!
Wɔn a Ɔhunuu wɔn sieeɛ no, Wayɛ deɛn? Wafrɛ wɔn. Ɛyɛ nokorɛ?
Ɔno na ɔfrɛɛ mo? Aane! Adɛn nti na Ɔfrɛɛ mo? Ɔhunuu mo sieeɛ.
Wɔn a Ɔhunuu wɔn sieeɛ no, Ɔfrɛɛ wɔn; wɔn a Ɔfrɛɛ wɔn no,
Wabu wɔn bem. Ɛyɛ nokorɛ saa? Na wɔn a Ɔbuu wɔn bem no,
Wahyɛ wɔn animuonyam! Amen! Ɛno ne deɛ Twerɛ Kronkron
no kaaeɛ: “Wɔn a Ɔhunuu wɔn sieeɛ no, Ɔfrɛɛ wɔn.” Awoɔ
ntoatoasoɔ biara! Wɔn a Ɔfrɛɛ wɔn no, Wahyɛ wɔn animuonyam
dada. Ɛdeɛn? Momma me nkenkan Twerɛsɛm no wɔ ha. Ne
nyinaa yɛ.

Na ɔyii wɔn too hɔ sɛ ɔnam Yesu Kristo so bɛfa wɔn
abayɛ mu, sɛdeɛ Ɔno Ara ne pɛ anisɔ teɛ…

Na ayɛyie aka N’animuonyam…
149 Oh, mo ate nseɛ? Na ayɛyie aka N’animuonyam! Sɛdeɛ
Ɔbɛtumi atena hɔ wɔ berɛ Santene a ɛreba no mu, na Ne mma
bɛteam, “Abba, Agya! Abba, Agya!”
150 Na Abɔfoɔ no bɛka sɛ, “Ɛdeɛn na wɔrekasa fa ho yi? Ɛdeɛn
na wɔrekasa fa ho yi?”
151 Ɛda adi fɛfɛɛfɛ ɛwɔ ɔba hohwini no mu. “Me yeraae.” “Yei yɛ
me ba. Ɔyeraae na seesei wahu no. Ɔwui, na waba nkwa mu bio.
Momfa nantwie ba a wadɔre mmra, ataadeɛ papa paa, kawa na
momfa nhyɛ ne nsateaa. Na momma…” Ɛnyɛ nwanwa sɛ anɔpa
nsoromma no boom too dwom, Onyankopɔn mma no de anigyeɛ
teaam, berɛ a wɔhunuu nkwagyeɛ nhyehyɛeɛ no, Onyankopɔn de
wo din ahyɛNwoma nomu ansanawɔretowiase fapem.

152 Afei mo ka sɛ, “Calvin gyee biribi saa diiɛ.” Mangye Calvin
anni. Na Calvin yɛ owudini. Calvin kumm onipa ɛfiri sɛ ɔbɔɔ asu
ɛwɔ Yesu Din mu. Na ɔyɛ ɔsansani, a na ɔhia sɛ ɔsakyera, ɔno
ara. Aane, owura. Nanso deɛ ɔkaaeɛ, ɛfa nnoɔma bi a ɔkaaeɛ ho
no, na ɛyɛ nokorɛ. Ɛnyɛ…nanso deɛ ɔno…Ne nneyɛɛ, onipa a
ɔkumm onipa esiane biribi te saa, saa yɛ adebɔne, saa yɛ bɔne.
Ne nyinaa yɛ.

Ɛno mu na ɔmaa no boroo so maa yɛn…
153 Oh, montwɛn, manya ɛno “abayɛ,” me yɛɛe anaa? Maka
akyiri anaa? Momma yɛnhwɛ deɛ akyerɛkyerɛ berɛ yi ka wɔ soro
ha, berɛ sɛn na yɛwɔ. Ne nyinaa yɛ. Mo—momma yɛmfa simma
du esiane saa nnipa yinom a wɔfiri kwan tenten aba no nti.
Hwɛ. Hwɛ.
154 “Abayɛ,” momma me nkyerɛ mo deɛ nti wɔyɛ no seesei. Agya
bi wɔ ahennie kɛseɛ, ɔfa mu hyia. Afei wawo anya ɔba. Oh, n’ani
gye paa! (Ɛno ne Onyankopɔn.) Enti mo nim deɛ saa agya no yɛ
anaa? Ɔhwehwɛ ɔyɛnfoɔ, ɔkyerɛkyerɛni papa paa. Mo nim deɛ
ɔkyerɛkyerɛ ni yɛ, mo nnim? Ɛyɛ sukuu kyerɛkyerɛni. Ɔhwehwɛ
sukuu kyerɛkyerɛni papa paa a ɔwɔ ɔman no mu nyinaa. (Na
afei yɛrekɔ seesei, montie.) Na ɔhwehwɛ sukuu kyerɛkyerɛni
papa paa a ɔbɛtumi anya. Ɔnhwehwɛ ɔsansani biara, ɔpɛ sɛ
n’abarimaa no yɛ onipa ankasa.
155 Mo mpɛ mo mma saa kwan no so anaa? Nokorɛ, deɛ ɛyɛ paa
a wobɛtumi de ama wɔn! Aane, owura. Enti sɛ honam mu onipa
dwene sei a, namo susu sɛ Onyankopɔn bɛdwene deɛn na amaNe
mma? Deɛ ɛyɛ papa paa a Ɔbɛtumi anya.
156 Enti, ɔpɛ onipa bi a ɔbɛdi nokorɛ. Afei, ɔnyɛ onipa…ɔmpɛ
onipa bi a ɔbɛka sɛ, “Afei, hwɛ, me—me…Akumaa, wo deɛ
yɛ biribiara a wo pɛ sɛ wo yɛ, ɔdɔfoɔ.” “Oh, aane, agya, uh-
huh, ɔrekɔ so ara yie, ɔyɛ abarimaa papa.” Wabɔ nakyi kakra
na wabɔ naba so. Daabi, daabi. Saa onipa no ɔbɛpamo no seesei
ara. Nokorɛ. Ɔpɛ onipa a ɔbɛyɛ nokwafoɔ. Sɛ saa abarimaa no
reyɛ ade papa a, ka kyerɛ no. Sɛ ɔnyɛ a, ka deɛ ɛyɛ mfomsoɔ no
kyerɛ no.
157 Na sɛ asase so agya dwenee saa a…Morempɛ sɛ onipa bɛdi
nokorɛ ama mo, na sukuu kyerɛkyerɛni no bɛdi nokorɛ afa mo
mma ho anaa? Nokorɛ. Ɛyɛ, deɛn na wo dwene sɛ Onyankopɔn
dwene?NaƆnim; yɛn nnim, Ɔno nim. Yɛwɔ awieɛ, yɛrentumi nka
nkyerɛ. Nanso Ɔnni awieɛ na ɔnim.
158 Enti, mo nim deɛ Agya no yɛeɛ? Wanka da sɛ, “Merefa
pope bi na wabɛhwɛ Me mma so.” Ɛna Wanka sɛ, “Merefa a—
a ɔhwɛfoɔ.” Daabi, daabi. Wanyɛ saa, ɛfiri sɛ na ɔnim sɛ pope
no bɛyɛ mfomsoɔ, saa na ɔhwɛfoɔ no bɛyɛ. Wohu? Wanka da sɛ,
“Merekɔfa ɔsahene hwɛsofoɔ ama no ahwɛ M’asafo ahodoɔ no
so.” Daabi, daabi.
159 Ɔnyaa Honhom Kronkron no. Ɔno ne Ne Kyerɛkyerɛni, uh-
huh, a ɔbɛtete Ne mma. Ne nyinaa yɛ. Afei ɛbɛyɛ dɛn na

wobɛhunu sɛ Honhom Kronkron no nim? Ɔnam onipa ano so
na ɔkasa. Ɛbɛyɛ dɛn na mobɛhunu sɛ Ɔreka Nokorɛ no? Sɛ
mohunu sɛ Honhom Kronkron no rekasa fa ano a ɛreka Nokorɛ
no pɛpɛɛpɛ berɛ biara a, ɔrehyɛ nkɔm na ɛreba mu pɛpɛɛpɛ, te
sɛ Samuel kaaeɛ no, afei na mo ahunu sɛ ɛno yɛ Nokorɛ. Ɛreba
pɛpɛɛpɛ. Ɛfiri sɛ Onyankopɔn kaa sɛ, “Sɛ ɔkasa na deɛ ɔka no
ammamu a, montie no, ɛfiri sɛ Me nka ne ho. Nanso sɛ ɛba mu a,
ɛyɛ, ɛnneɛ montie no, ɛfiri sɛ meka ne ho.” Mohu? Mo na mowɔ
hɔ no. Ɛno ne sɛnea Ɔyɛ no.
160 Afei, ɛnneɛ Ɔkyinkyini. Afei, ɛdeɛn na wo susu sɛ saa
Kyerɛkyerɛni no bɛka sɛ ɛbasɛ ɛsɛ sɛ Ɔkɔ Agya no hɔ a? Na ɔka
sɛ, “Wo—Wo mma no reyɛ deɛ ɛnyɛ. Me ka kyerɛ Wo, saa Wo
ba abarimaa no, ɔno, hum, ɔyɛ ɔkobɔfoɔ. Ɔnnim hwee yɛ, me
nhunuu onipa saa da! Me, Wo nim deɛ abarimaa no yɛ? Na saa
W’abaayewa no! Oh, hwew, me nnim deɛ Wo de no bɛyɛ. Hmm.
Ɛyɛ, Wo nim biribi? Ɔbaa no te sɛ ɔba…Ɔbaa no de adubire
akeka ne ho te sɛ mmaayewa a aka no. Filistina. Aane, Owura,
ɔbaa no pɛ sɛ ɔyɛ te sɛ deɛ wɔyɛ no.”

“Me babaa no?”
161 “Aane, Wo babaa no.” Ɛno ne deɛ HonhomKronkron no bɛka
afa asafo no ho ɛnnɛ. Ɛnyɛ nwanwa sɛ yɛrentumi nya ɔhyewbɔ.
Wahu? Afei, ɛno yɛ nokorɛ.

“Ɛdeɛn na ɛfaWo babarima no ho?Huh?Adekorɔ no ara.”

“Ɛdeɛn?”
162 “Ɛyɛ, Wo nim sɛ berɛ biara Wo kaa sɛ saa nnwamaa no ɛsɛ sɛ
wɔdidi ɛwɔ saa adidibea wɔ soro hɔ ɛwɔ saa nnwamaa Aduane
a ɛwɔ soro hɔ no. Aane, Mo nim deɛ ɔyɛɛeɛ? Ɔpamoo wɔn kɔɔ
fam hɔ ɛwɔ saa nwura a aboano no mu. Ɔde wɔn kɔɔ fam hɔ
ɛna ɔde wɔn nyinaa guu saa nsuo ketewa bi ho, na ɔmaa wɔn
daa saa nwura a aboano no mu, wɔrewe nnua nkonwa dada no,
na wɔyɛ ahiafoɔ ara sɛ ɛbɛyɛ den sɛ wɔbɛtumi apue afiri hɔ.”
Ɛno yɛ ahwɛfoɔ, bishops a wɔpo ɛmu Ahoɔden no. “Ɛyɛ, meka
nokorɛ no akyerɛ Mo, me nhunuu saa nnwamaa a wɔsuro adeɛ
saa ɛwɔ M’abrabɔ mu da.” Ɔnte saa. Daabi. “Na Mo nim biribi?
Saa anantwie a wɔwɔ soro ha no, Mo nim Mo—Mo kakyerɛ wɔn
sɛ mo nni saa—saa alfalfa no a ɛwɔ soro hɔ no, Mo nim, sɛ wɔbɛyɛ
akɛseɛ?”

“Aane.”

“Mo nim deɛ ɔde rema wɔn?”

“Daabi.”
163 “Saawura dada no. Aane. Ɔremawɔn akɔbɔ ekuo ahodoɔmu
ɛne biribiara. Mo nhunuu bi a ɛte saa da wɔ Mo abrabɔ mu. Mo
nhunuu bi saa da wɔ Mo abrabɔ nyinaa mu. Mo nim deɛ ɔreyɛ?
Wapue nenam hɔ renom tawa kɛseɛ bi, adane nakyi. Wanya ne
yere ka ne ho, ɔbaa no hyɛ ataadeɛ tiatia te sɛ deɛ Filistinafoɔ no



62 ASƐM A WAKA NO

yɛ no. Aane.” Ɛno ne nkransɛm aHonhomKronkron no ɛsɛ sɛ ɔfa
ɛfa asafo ho ɛnnɛ. Afei, ɛdeɛn nawo dwene fa ɛno ho?
164 Ɛno ne abayɛ. Ɛdeɛn na Ɔno…Ɔyɛɛeɛ? Ɔyii yɛn-yɛn too hɔ
maa abayɛ. Ɔmaa yɛnHonhomKronkron no; nanso, twɛn simma,
abayɛ, ɛno ne adeɛ a yɛrekasa fa ho. Abayɛ!
165 “Ɛyɛ, Mo nim deɛ ɔyɛ? Bishop no baae da bi, ɛna ɔkaa sɛ. Na
ɔreyɛ ayaresa som ketewa bi wɔ fam hɔ, ɛna bishop no baaeɛ.
Abranteɛ bi, onuabarima, ɔbaae ɛna ɔrebɔ mpaeɛ ama ayarefoɔ
no. Na ɔkaa sɛ, ‘Wo gyae saa!’

“‘Oh, oh, aane, agya bishop, mɛyɛ saa.’
“‘Mo nyɛ baako.’
“‘Oh, daabi, daabi, agya bishop, nokorɛ daabi.’

166 “Na ɛha me baae ɛna meka kyerɛɛ no Nokorɛ no a ɛfiri
W’Asɛm no mu no. Hwɛ, Ɛyɛ ɛha. Mekenkanee Wo mmara no
kyerɛɛ no deɛ ɔbɛyɛ pɛpɛɛpɛ, na ɔrentie. Ɔkaa sɛ, ‘Oh, ɛno yɛ berɛ
foforɔ deɛ, ɔba foforɔ berɛ foforɔ bi. Ɛno nkyerɛ sɛ me a.’” Wo na
wo wɔ hɔ no. Ɛno, afei ɛno ne Nokorɛ, adamfoɔ. Afei mo nhunu
baabi a asafo no afom ne gyinaberɛ, adɛn nti na yɛnnya ɔhyewbɔ,
adɛn nti na yɛnni nnoɔma a ɛrekɔsoɔ? Ɛno ne baabi a ɛda.
167 Yoshua ka sɛ, “Gad, me pɛ sɛ mo…ɛha pɛɛ na ɛyɛ mo beaɛ
sɛdeɛ akwankyerɛ no teɛ, mo beaɛ wɔ ha, ɛha pɛɛ. Monkɔ ha,
Gad, na montena ha. Benyamin, monkɔ fam ha pɛɛ. Na afei mo
nyinaa montwe mo ho mfiri Filistifoɔ no hyeɛ so.” Na Yoshua
asane aba, ɛha wɔn nyinaa ɛne Filistifoɔ no afra, wɔreyɛ apontoɔ
kɛseɛ na wɔreteateam, wɔresa te saa, ɛna mmaa no nyinaa akeka
wɔn ho adubire, ɛna wɔresa hyia na wɔn ani agyeɛ. Ɛna Yoshua
ɛretiti ne tiri ho, na ɔka sɛ, “Afei ɛdeɛn?” Afei ɛno ne deɛ
ɛrekɔsoɔ pɛpɛɛpɛ; ɛnyɛ wɔn nyinaa, me da Onyankopɔn ase, ɛnyɛ
wɔn nyinaa, nanso wɔdɔɔso dodo. Ne nyinaa yɛ.
168 Afei ɛdeɛn na ɛsie? Ɛno ne deɛ ɛsiiɛ. Wansusu ho saa Onipa
no, Honhom Kronkron no, ɔfɛreeɛ wɔ Agya no anim berɛ a na
ɛsɛ sɛ ɔka saa? Oh, me! “Me—me—meka kyerɛɛ no sɛ, nanso ɔno—
ɔno—ɔrentie No. Meka kyerɛɛ no saa, ɛna me maa no kenkanee
ɛhɔ pɛɛ wɔ Nwoma no mu. Me nyaa—me nyaa ɔsɔfoɔ ketewa bi
a ɔbaaeɛ ɛna me kyerɛɛ no sɛ Yesu Kristo te sɛ deɛ ɔteɛ ɛnnora,
ɛnnɛ, ɛne daapem.NaMonimbiribi? Ɔmaawɔnmubaako—ɔmaa
wɔn mu baako mmirekyie-hwɛfoɔ no baae ɛna ɔbɛka kyerɛɛ no
sɛ ɛno yɛ berɛ foforɔ dea. Wohu? Na ne ho bon yie saa berɛ no wɔ
hɔ, mmirekyie panpan, Mo nim, tawa, na Mo nim, ɛne deɛ ɛkaho,
ne ho bon yie berɛ a ɔbaa ha no. Wohu? Nanso meka kyerɛ Mo,
saa mmierkyie-hwɛfoɔ no na ɔwɔ abasobɔdeɛ bebree bobɔ ne ho,
ɛfiri sɛ, Meka kyerɛ Mo, sɛ Mo bɛtwerɛ ne din wɔ krataa so a,
ɛbɛfa (ne wuo ho dawurobɔ) ɛbɛfa krataa no fa na wo de aka
n’abodin ahodoɔ no. Aane, Owura, wɔpɛ n’asɛm ɛwɔ saa ɔman
no mu, nanso, meka kyerɛ Mo, ɔnnim sɛnea wɔma nnwamaa no
aduane die. Ɛno ne adeɛ baako a ɛfa ho. Ɔrentie Me,” Honhom
Kronkron no kasa. “Me bɔɔ mmɔden sɛ mɛka akyerɛ no sɛ Wo te

sɛdeɛ wo teɛ ɛnnora, ɛnnɛ, ɛne daapem, nanso ɔno—ɔrenyɛ. Ɔyɛ
hufoɔ kɛseɛ a mahu wɔ Me nkwa nna mu. Aane. Na asafo no ayɛ
no ɔhwɛfoɔ, bishop, deɛ ɛkaho, nnipa no nyinaa retie no. Na afei
Mo nim biribi? Wɔfa saa…wɔwɔ adeɛ ketewa dada bi wɔ fam
hɔ a wɔfrɛ no sɛ ‘kasanfonini.’ Mo sɔ saa biribi ketewa dada no te
sɛɛ a, na—na saammaa no aba so, wɔn nyinaa reyɛ adeda adagya.
Na, Mo nim,Mommammaa no bebree yɛ pat-…”

“Oh, nokorɛ ni ɛnyɛ!” Wahu?
169 Ka sɛ, “Aane, wɔyɛ. Aane, wɔreyɛ saa. Hum. Wɔn mu binom
resu pɛ ɔhyewbɔ, Agya, wɔnmu binompɛ ankasa.Wɔnmu binom
renante kwan no so ankasa, wɔn mu binom gyina saa Asɛm no
so nokorɛ mu sɛdeɛ wɔbɛtumi. Afoforɔ nso, me nnim deɛ menyɛ,
wɔyɛ—wɔwɔ abɔnten nohoa hɔ. Mo nim deɛ afoforɔ reyɛ anaa?
Wɔregorowɔn ho, reka sɛ, ‘Wɔyɛ nkurɔfoɔ basabasa bi.’”

“Ɛyɛ, ɛno maMe nya atenka bɔne.”
170 Nanso afei momma yɛnsesa nfonini no. Afei Agya no, Ne
ba no yɛ abarimaa papa. N’Agya wɔ hɔ pɛɛ—pɛɛ, Ɔkyerɛkyerɛni
nie, HonhomKronkron no. Ɔkwan bɛn so HonhomKronkron no,
Ɔkaa sɛ, “Mɛnante,” Ɔkyerɛkyerɛni no kaa, “Mɛ…”
171 Abɔfra no kaa sɛ, “Me ne Wo bɛnante pɛɛ. Mɛka Wo ho ne
wo akɔ.”

“Oh, bepɔ no ware dodo, ɔba.”
172 “Mɛka Wo ho ne wo akɔ. Me wɔ ahotosoɔ ɛwɔ Wo mu. Sɛ me
firi aseɛ berɛ a, Ɔbɛmame nsa so akɔ soro naw’asɔmemu.”

“Nanso gyata bebree wɔ bepɔ no so hɔ!”
173 “Ɛmfa hommerɛ tenten aWowɔme ho, ɛmfa nsonsonoɛ biara
mma. Me ne Wo na ɛnam pɛɛ.”

“Ɔhawwɔ soro hɔ, ɛyɛ aboɔ a ɛho yɛ tonomtonom.”
174 “Memfa ho, mmerɛ tenten a Wo kura me nsa no, me ne Wo
bɛnante pɛɛ. Me neWo bɛnante pɛɛ.”

“Oh, wo nim biribi? Na wo Papa yɛ saa, hwɛ. Ɛno yɛ papa.
Aane, owura.”
175 Kɔ bepɔ no so soro hɔ. “Oh,” Ɔkaa sɛ, “Wo nim adeɛ, Agya?
Wo ba no te sɛ ɔboɔ dada a ɛfa awaeɛ. Ɔyɛ papa paa, te sɛ Wo
pɛpɛɛpɛ. Asɛm Biara a Wo ka no, Ɔka sɛ ‘amen’ ma No. Me—
me maa no buee Twerɛ Kronkron no mu adano bi, na Ɛkaa sɛ,
‘Yesu Kristo te sɛ deɛ ɔteɛ ɛnnora, ɛnnɛ, ɛne daapem.’ Monim deɛ
ɔkaaeɛ? Ɔteaam na ɔtoo ne nsa kɔɔ soro, ɛna ɔkaa sɛ, ‘Halleluya!
Amen!’ Oh! Na Wo nim Ɛkaa wɔ ha, ɛwɔ—ɛwɔ W’Asɛm mu, Wo
nim, baabi a Wo kaa sɛ, ‘Nnwuma no a, deɛ ɔgye Me die no,
nnwuma no aMe yɛ no ɔno nso bɛyɛ’?”
176 “Aane, Me kae sɛ me twerɛɛ Saa brɛɛ Me ba no. Aane, Me kae
sɛ me twerɛɛ Saa.”

177 “Oh, berɛ a ɔhunuu saa no, ɔteaam ɛna ɔhuri kɔɔ soro ne fam,
teaam, ‘Halleluya, Awurade. Yi ewiase nyinaa firi me mu. Yɛ me
te Saa!’ Aane, Owura. Na saa nnoɔma no nyinaa a ɔyɛeɛ no!”
178 “Oh,” Agya no kaa sɛ, “Me—m’ani agye ama saa ɔba no. Ɛno
yɛ ɔba papa. Ne nyinaa yɛ. Ma w’ani nkɔ ne so mfirinhyia kakra,
hwɛ sɛnea ɔno—hwɛ sɛnea ɔyɛ, ɛne sɛnea ne nkɔsoɔ teɛ.” Berɛ
kakra akyi no amfirinhyia rekorɔ no. “Sɛnea ɔrekɔ soɔ no?”
179 “Oh, me, ɔrenyini adom mu mpo! Oh, me! Ɔreyɛ…
Ɔrepaepae nnua. Meka kyerɛ Wo, ɔno—ɔyɛ ankasa…Adɛn, ɔfa
nnwamaa no, ɔtumi hwɛ wɔn so te—te sɛ deɛ Wo yɛ no. Ɔremma
wɔn mpoano afifideɛ. Ɔremma wɔn wurabɔne. Sɛ wɔba, bɛka sɛ,
‘Yɛpɛ sɛ yɛbɛka asafo no ho,’ ɔka sɛ, ‘Mommua mo ano, mo nhia
ɛno! Daabi, owura. Deɛ mo hia nie, “Monsakyera mo adwene
na wɔmmɔ mo asu, mo nyinaa, ɛwɔ Yesu Kristo Din mu, mma
mo bɔne fakyɛ. Mobɛnya HonhomKronkron akyɛdeɛ no.”’ Aane,
Owura, deɛ ɔkaaeɛ nie.”

“Oh, ɔkaa saa paa?”
“Aane, Owura, ɔkaa saa.”
“Ɛyɛ, ɛno ne kwan a me twerɛɛ No.”
“Ɛno ne ɛkwan ɔkaa No.”
“Hmm!” Aane, owura.

180 “Wɔn mu binom kaa sɛ, ‘Montwɛne ɛwɔ Yerusalem kuropɔn
nomu kɔsi sɛmobɛnya ahoɔden afiri Soro. SɛHonhomKronkron
no ba mo so a, mo bɛyɛ M’adansefoɔ ɛwɔ Yerusalem, Yudea ɛne
Samaria, de akɔpem asase ano nohoa.’ Berɛ a ɔkenkanee saa
no, ɔteaam, ‘Halleluya, ɛno ne deɛ wo hia!’ Mo nim deɛ ɔyɛ?
Ɔnya wɔn wɔ hɔ pɛɛ kɔsi sɛ wɔbɛnya No, ne nyinaa ne no, ɔne
wɔn tena.
181 “Na sɛ wɔfiri aseɛ kasakasa gyegyeegye a, ɔka sɛ, ‘Hoop,
hoop, hoop, twɛn simma, twɛn simma. Saa kwan no so na
mmirekyie yɛ, ɛnyɛ nnwammaa.’ Wohu? Wohu? Oh, ɛtɔ dabi a
wɔn bo fu no kakra, nanso ɔbɔ wɔn aba so kakra, ka sɛ, ‘Twɛn
simma kakra, sh-sh, sh-sh, sh. Ne nyinaa yɛ.’ Ɔnim sɛnea wɔhwɛ
nnwammaa so ankasa. Aane, Owura,Meka kyerɛWo.
182 “Monim adeɛ? Mehunuu Ɔsɔfopanin Sɛɛ-ɛne-sɛɛ ɔreka
akyerɛ no sɛ ‘ɔrentumi mma kuro yi mu na ɔmɛyɛ nhyiamu.’
Nanso, Mo nim, Me dii n’anim, Me kaa sɛ, ‘Kɔ sɛ ɛteɛ biara.’
Wohu? ‘Monyi saa tapes no mfiri abɔnten, na mommma no mpue
abɔnten.’ Yɛkɔɔe sɛ ɛteɛ biara! Yɛkɔɔ saa nkuro yinom mu ha,
ɔkaa sɛ, ‘Ɛyɛ, yɛremfa mo ho-…’
183 “Na Wo nim, ɔbonsam kɔɔ hɔ, ɔkaa sɛ, ‘Me ne wo to nkyea
mɛtumi asi ne kwan afiri kuro yi mu.’ Me kaa sɛ, ‘Ɔrentumi nyɛ.
Sɛ meka kyerɛ no sɛ ɔnkɔ a, ɔbɛkɔ. Me ne wo to nkyea sɛ ɔbɛkɔ.’
‘Daabi, daabi, daabi, daabi, daabi, mɛka akyerɛ no. Mɛkɔ fam na
maka sɛ, “Afei, m’adwumayɛfoɔ nyinaa, mo nyinaa mommoamo
ano. Mompɛ saa nyɛtrasoɔ nnoɔma no bi wɔ ha, saa Nyankoma

ayaresa a atwa mu no ɛne saa Honhom Kronkron nnoɔma no
a atwa mu no. Ɛno ne asomafoɔ no twaam mfirinhyia bebree a
abɛsene korɔ no. Mo nim sɛ saa nyɛ, akyire hɔ.”’ Wɔrebɔ mmɔden
amawɔnwurabɔne, biribiara te saa. Wɔn…
184 “Nanso, Wo nim adeɛ, ɔkɔɔ hɔ pɛɛ kwan biara so. Ɔkɔɔ hɔ
pɛɛ na ɔfirii aseɛ totoo alfalfa guui, ɛfiri…Na Wo nim adeɛ,
nnwamaa no firii aseɛ diiɛ, wɔreyɛ akɛseɛ sɛdeɛ wɔbɛtumi ayɛ.
Aane, Owura. Berɛ awɔreyɛ ayaresa ahodoɔ ɛne nhyiamu ahodoɔ
ɛne, Wo nim, saa mmeranteɛ no mu bebree firii aseɛ. Adɛn,
wɔhunuu sɛ wanya wura bebree te sɛ saa alfalfa no. Wo nim
deɛ wɔde yɛɛeɛ? Na ɛyɛ ara sɛ wɔtuu mmirika kɔɔ wɔn mfɛfoɔ
hɔ, wɔkaa sɛ, ‘Monka Yei nhwɛ! Monka Yei nhwɛ! Monka Yei
nhwɛ!’ Hwɛ, tebea a na ɛwɔ hɔ no te sɛ deɛ ɛwɔ ha yi pɛɛ. Ɛha
Ɛyɛ papa wɔ ha. Ɛha pɛɛ Ɛyɛ, hwɛ. ‘Monsakyera mo adwene,
mo nyinaa, na wɔmmɔ mo asu wɔ Yesu Din mu, hwɛ, mobɛnya
Honhom Kronkron no. Ɛyɛ obiara a ɔpɛ dea, ma no mmra, ma
no mmra ha mmɛhwɛ deɛ Twerɛ Kronkron no kaaeɛ.’ Wohu? Na
wɔwɔ berɛ kɛseɛ bi mu wɔ hɔ.”
185 “Oh, ɔno yɛ Me ba! Ɔno yɛ M’abarimaa. Ɛyɛ, Wo dwene sɛ
wanyini yie?”
186 “Aane. Nokorɛ wanyini,” Honhom Kronkron no kaae. “Mayɛ
no nsɔhwɛ bebree. Abarimaa no,masɔ no ahwɛ kwan yei so, masɔ
no ahwɛ kwa sɛɛ so. Mede no too fam, yadeɛ mu, mede no ahyɛ
aseɛ. Me twee ne mu, me maa ɔbonsam kwan maa no yɛɛ no deɛ
ɔbɛtumi, ɔsane baa n’akyi bio. Ɔsane baa adekorɔ no ara. Hwɛ,
ɔbaa bio. Me maa no yareeɛ. Me yɛɛ yei.Mede no too ayaresabea.
Me faa no puee ha me yɛɛ yei, me yɛɛ sɛɛ. Me maa ne yere sɔre
tiaa no, me maa ne mfɛfoɔ sɔre tiaa no, Me danee biribiara. Ɛno
amfa nsonsonoeɛ ketekete koraa amma. Ɔkaa sɛ, ‘Sɛ Ɔkum me
mpo a, mɛkɔso de me werɛ ahyɛ Ne mu.’ Me kumm n’abusua. Me
faa yei, me yɛɛ yei,mayɛ yei nyinaa, me yɛɛ yei, sɛɛ, ɔfoforɔ. Ɔkɔɔ
so ara gyinaae, ‘Sɛ Ɔkum me mpo a, mɛkɔ so ara asom No! Ɔyɛ
me dea!’”
187 “Oh! Ɛyɛ, me gyedi sɛ ɛsɛ sɛ Yɛfrɛ no pue baabi ketewa bi
beaɛ sononko bi na yɛyɛ abayɛ.”
188 Afei, sɛ agya no, ɛwɔ Apam Dada mu no, te aseɛ sɛ ne ba no
anyini a, na watete no ama abayɛ. Ama! Wɔwoo no sɛ abɔfra,
nanso, afei deɛ wɔabɛyɛ ɔba. Nanso akane no na wɔnyɛ hwee
sɛ abɔfra, ɔba kɛkɛ, kɔpem sɛ wɔbɛnyini na wɔakyerɛ deɛ wɔyɛ.
Afei, ɔfrɛ no pue.
189 Afei ɛha na yɛwɔ, asafo. Mo asiesie mo ho? Seesei aka akyire
kakra, obiara nka ne nsa, ti wo kra, na te w’akoma, simma kakra.
WohNu? Afei yɛde asafo no rebɛsi ne gyinaberɛ. Afei sɛ asafo no
duru saa gyinaberɛ no a, Ɔka sɛ, “Manase, mo wɔ ha. Efraim,
mo wɔ ha.”
190 Afei ɔfa no kɔ baabi bi, agya no na ɔyɛ, na ɔde no tena soro
baabi te sei, na ɔyɛ afahyɛ, na wɔn nyinaa bɛhyiam. Na ɔka sɛ,

“Mepɛ sɛ obiara hunu sɛ yei yɛ m’abɔfra, na mafa no abayɛ. Na
mepɛ sɛ obiara hunu sɛ, ɛfiri ɛnnɛ rekorɔ, sɔ ne din…Merehyɛ
no ataadeɛ, ataadeɛ sononko rehyɛ no. Na mepɛ sɛ mo hunu sɛ
ne din di mu te sɛ medeɛ ɛwɔ sika krataa biara so. Ɔyɛ m’abɔfra,
mefa no abayɛ ba m’abusua mu, ɛwom sɛ w’ayɛ me ba firi berɛ
a wɔwoo no. Ɛfiri berɛ a ɔnyaa Honhom Kronkron no, w’ayɛ Me
ba. Nanso seesei mede no rebɛsi tumi gyinaberɛ. Deɛ ɔpamo no
no wapamo no, deɛ ɔbɔ no paa no wabɔ no paa.

191 “Na nokorɛ, nokorɛ, meka kyerɛ mo sɛ, sɛ moka kyerɛ dua yi
sɛ, sɛ moka kyerɛ bepɔ yi sɛ, ‘Tutu,’ na moannye akyinnyeɛ wɔ
mo akoma mu a, na mmom mogye di sɛ deɛ mo kaaeɛ no bɛba
mu a, mobɛtumi anya deɛ mo kaaeɛ no.” Wahu? Ɛhɔ na mowɔ no;
ɛhɔ na mo wɔ no. Wohunu? “Ɔyɛ Me ba.” Dodoɔ sɛn na monim
sɛ abayɛ no, sɛ ɔno…wɔfa ɔba no abayɛ akyire yi a wakyerɛ sɛ
ɔyɛ a…Obiara a wakenkane Twerɛ Kronkron no pɛn, wɔde ɔba
resi gyinaberɛ.

192 Afei, Onyankopɔn yɛɛ adekorɔ no ara de maa Ne Ba berɛ a
Ɔfaa Yesu kɔɔ Nsakyeraeɛ Bepɔ no so. Ɔfaa Petro, Yakobo ɛne
Yohane kɔɔ soro hɔ, ɛno yɛ asase so adansefoɔ mmiɛnsa no. Na
Yesu wɔ hɔ, Mose ɛne Elia, ɛna Onyankopɔn, ɛwɔ bepɔ no so.
Ɛhɔ na wɔgyinaa bepɔ no so hɔ. Na, adeɛ a ɛdikan mo nim, wɔ
hwɛɛe, na wɔhyɛɛ Yesu animuonyam ɛwɔ wɔn anim. Ɛyɛ nokorɛ
saa? Dodoɔ sɛn na wɔnim sɛ ɛno yɛ Twerɛsɛm no? Ɛdeɛn na
Ɔyɛɛeɛ? Ɔno—Ɔhyɛ No ataadeɛ a ɛnwuo. Na ɔkaa sɛ, “Nataadeɛ
no hyerɛnn te sɛ owia.” Ɛyɛ nokorɛ saa? Na mununkum bɛkataa
wɔn so. Na Petro ɛne Yohane ɛne wɔn, de wɔn anim butubutuu
fam. Na wɔhwɛɛe, ɛna Mose ɛne Elia bɛgyinaa hɔ, a wɔrekasa
kyerɛ No. Na Mose awu, na wasie no ɛwɔ damena obiara nnim
mu bɛyɛ mfirinhyia aha nnwɔtwe ni. Na Elia de teaseɛnam kɔɔ
Soro, mfirinhyia aha nnum ansaana. Hwew! Nanso na wɔdaso
wɔ hɔ ara! Ɛhɔ na na wɔrekasa kyerɛ No. Hwɛ, Ɔfaa Yesu kɔɔ
soro kɔhunuu wɔn, kɔhwɛɛ deɛ ne nyinaa teɛ, hwɛ hɔ, kyerɛɛ No
saa nnoɔma yinom.NawɔneNo kasaae, wɔneNo dii nkɔmmɔ.

193 Afei berɛ a Petro hwɛɛ n’akyi bio pɛ na animuonyam no afiri
Yesu so no, wɔhunuuYesu nko ara, na Ɛnne bi firi saamununkum
no mu, na ɔkaa sɛ, “Oyi ne Me dɔ Ba a ɔsɔ m’ani, montie No! Ne
Din yɛ papa sɛdeɛ Me deɛ teɛ seesei ara. Montie No!” Ɛne no,
wafa no abayɛ, anaasɛmma awɔdewɔn asi wɔn gyinaberɛ.

194 Afei, ɛhɔ ne baabi a Onyankopɔn ɛrehwehwɛ de Pentekoste
asafo a ɛwɔ Efesofoɔ Nwoma no mu no abɛgyina. Wohu? Mo—
mo te aseɛ anaa? Ɛsɛ sɛ yɛwie ɛfiri sɛ mmerɛ reka akyire, hwɛ,
mmɔfra no rededa. Na mepɛ sɛ me duru nyiyimu yi wɔ ha pɛɛ,
nanso merentumi nyɛ, kɔsi ɔno—ɔno nyiyimu 13 no, hwɛ, ɛfa a
ɛtwa toɔ no, “ɔnamHonhomKronkron no bɔhyɛ so asɔ wɔn ano.”
Yɛbɛnya ɛno Kwasiada, hwɛ. Hwɛ. Afei, sɛn, ɛdeɛn na ɛde yɛn
aba mu yi, ɛne sɛnea Yei akora yɛn so.

195 Nanso afei wɔde wo resi “gyinaberɛ,” sɛn na wo teɛ? Ɛdikan
Honhom Kronkron no awo wo ato Ahennie no mu. Dodoɔ sɛn
na wɔnim saa? Ne nyinaa yɛ. Deɛ ɛtɔsoɔ, wayi wo ato hɔ ama
deɛn? Abayɛ. Ɛno ne deɛn? Wayi wo ato hɔ ama sɛ wɔde wo bɛsi
gyinaberɛ bi.
196 Oh, Onuabaa Scott, me gyedi sɛ ɛyɛ ɔno a, ɔte ha. Ɛnyɛ wo na
nawowɔ soro fie ɛnnɛ no? Nkyerɛkyerɛ bi rekɔso wiase baabiara,
ɛwɔ ɔman no mmeammea, mate ho asɛm, bebree, sɛ Yesu aba
asase so, ɔwɔ nipadua mu nenam, Ɔba mu na wayɛ yei. Ɛno yɛ
atorɔ! Ne Honhom Kronkron no wɔ ha, na Ɔrebɔ mmɔden sɛ
ɔde N’Asafo bɛsi ne gyinaberɛ, na watoto N’Asafo yie, ɔde No
asi bɔhyɛ Asase no so, sɛdeɛ wɔbɛtumi akɔ mu…sɛdeɛ ɛbɛyɛ a
wɔbɛtumi apamo atamfoɔ no nyinaa.
197 Manase rentumi mfa n’asase. Merentumi nyɛ ayaresa som
berɛ a ɛfa no…berɛ a ɔno…Me pue kɔ hɔ na meka asɛm fa
asubɔ wɔ Yesu Kristo Din mu ho, na ɔno—ɛne nyamentansa
anuanom no reka sɛ, “Oh, ɔyɛ Yesu Nkoara dada.” Namerentumi
nkɔ ha na me nyɛ Nyankoma ayaresa berɛ a wɔn mu fa ka
sɛ, “Nyankoma ayaresa yɛ papa,” na wɔn mu dodoɔ no ani
gye Awurade anwanwadeɛ ho na wɔka sɛ, “Ɛyɛ, me gyedi sɛ
Onuabarima Branham yɛ odiyifoɔ, nanso momma me nka biribi
nkyerɛ mo. Mmerɛ tenten a Honhom no wɔ ne so no, na ɔwɔ
nhunumu no, ɔno ne Awurade akoa no. Nanso ne Nkyerɛkyerɛ
aporɔ, Ɛnyɛ papa.” Hwan na wate saa nkwaseasɛm no pɛn? Sɛ
ɛfiri Onyankopɔn anaasɛ ɛmfiri Onyankopɔn. Ɛyɛ nokorɛ. Ɛyɛ
sɛ ne nyinaa yɛ Onyankopɔn anaasɛ ɛnyɛ Onyankopɔn koraa.
Saa na ɛteɛ. Nanso ɛbɛyɛ dɛn na wobɛnya? Manase renkora
n’asase, Efraim renkora n’asase, Gad renkora n’asase, Benyamin
renkora n’asase, wɔn nyinaa ne Filistifoɔ no redwane firi ha, na
ne nyinaa adi afra. Ɛbɛyɛ dɛn na wɔde yɛn bɛsi yɛn gyinaberɛ?
Nanso Honhom Kronkron no awo yɛn nyinaa, yɛn nyinaa. Ɛyɛ
nokorɛ saa? Wawo yɛn ama ɛdeɛn? Wayi yɛn ato hɔ…Afei
wawo yɛn awie no, wayi yɛn ato hɔ ama abayɛ, sɛ wɔde yɛn
bɛsi yɛn gyinaberɛ ɛwɔ Kristo Nipadua no mu. Mohunu deɛ
merekyerɛ no?
198 Ɛdeɛn ne Kristo Nipadua no? Ɛbinom yɛ asomafoɔ, ɛbinom
yɛ adiyifoɔ, ɛbinom yɛ akyerɛkyerɛfoɔ, ɛbinom yɛ asɛmpakafoɔ,
ɛna ɛbinom yɛ ahwɛfoɔ. Ɛyɛ nokorɛ saa? Wafrɛ yɛn ama. Afoforɔ
wɔ kasa foforɔ akyɛdeɛ, kasa foforɔ nkyeraseɛ, nyansa, nimdeɛ,
anwanwadeɛ, anwanwadeɛ nnwuma, saa akyɛdeɛ sononko
yinom nyinaa. Na afei wɔbɛyɛ deɛn? Wɔde ɛno yɛɛ adwuma
kakra. Ɛdeɛn? Wɔgyaa mu koraa te sɛ deɛ me nnim deɛ. Ɔbaako
sɔre gyina, ka kasa foforɔ, na ɔfoforɔ adi nanim, kasa, “Blrr,
blrr, blrr, blrr, blee.” Uh-huh. Ɔsɛmpakani reka asɛm no, ɔrefrɛ
nnipa ba afɔrebukyia no anim, na obi asɔre agyina, reka kasa
foforɔ, “Halleluya! Animuonyam nka Onyankopɔn!” Sɛ ɔno—sɛ
ɔsɛmpakani no kɔ nasɛnka no so a, wasra no ngo no, afei nnipa no
ka sɛ, “Ɔkyirisanfoɔ panin.”Hwɛ, ɛfiri sɛwankyerɛkyerɛwɔn.

199 Twerɛ Kronkron no kaa sɛ adiyifoɔ no honhom no hyɛ
adiyifoɔ no ase. Onyankopɔn nyɛ sakasaka. Berɛ a me gyina ha
yi, anaasɛ ɔsɔfoɔ bi a ɔwɔ Onyankopɔn ngosra no ase no, ɛmfa
ho ne dodoɔ a wo pɛ sɛ wo de kasa foforɔ ka, wo yɛ komm
kɔsi sɛ Onyankopɔn bɛwie wɔ ha. Afei sɛ wo ka kasa foforɔ a,
ɛrentumi nyɛ sɛ woreti Twerɛsɛm no mu, ɛfiri sɛ Onyankopɔn
kaa sɛ monnkasakasa pii kwa. Mmom ɛyɛ nkransɛm a ɛkɔ ma
obi tee. Bisa me berɛ baako, fa wo nsa si berɛ baako so a
Honhom Kronkron no, ɛwɔ nhunumu ase, kaa biribi kyerɛɛ obi,
tii Twerɛsɛm pii ne pii mu. Ɔkaa biribi a ɛyɛ mfomsoɔ wɔ wɔn
ho ɛne biribi a wɔayɛ, ɛne biribi a ɛsɛ sɛ wɔyɛ anaasɛ biribi si,
anaasɛ biribi te saa. Ɛyɛ nokorɛ saa?

200 Saa ara na kasa foforɔ ɛne nkyeraseɛ teɛ! Sɛ ɔbaako wɔ
asafo no mu a ɔka kasa foforɔ, na ɔfoforɔ kyerɛ aseɛ a, ma no
nka yei: Ma Onuabarima Neville nsɔre na ɔnka kasa foforɔ, na
onuabarima a ɔwɔ ha yi nkyerɛ aseɛ, nka sɛ, “Ka kyerɛ ɔbarima
yi a ɔwɔ ha yi sɛ ɛnnora ɔkɔɔ abɔntene na ɔkɔyɛ biribi a na ɛnsɛ
sɛ ɔyɛ. Afei oduyɛfoɔ no aka akyerɛ no ɛnnɛ sɛ wanya kokoram.
Kɔ na kɔtoo ɛno yie, sane bra ha na ɛne Onyankopɔn mmɛtoto
no yie.”

Ɔbarima no ka sɛ, “Nokorɛ mu, ɛno yɛ nokorɛ.” Ɛnneɛ na
Onyankopɔn ka mo ho.

201 Nanso ɛbɛyɛ dɛn na yɛbɛyɛ no kwan sei so? Wohu? Ɛyɛ,
“Blmp, blrr, blrr, blrr.” Biribi basaa, kwan biara so, gyinaberɛ
biara nni hɔ. Afei ɛno…Hwɛ, Efesofoɔ, wɔrebɔ mmɔden…
Hwɛ, ɛno apa wɔn ho. Hwɛ sɛnea ɛpa wɔn ho? Wayi yɛn ato hɔ sɛ
mma ama abayɛ! Afei dodoɔ sɛn na wɔte deɛ merekyerɛ no aseɛ?
Mo mma mo nsa so. Abayɛ! Wawo yɛn wɔ Onyankopɔn Honhom
no mu, nokorɛ, yɛnya Honhom Kronkron no, na yɛteam, “Abba,
Agya! Halleluya! Animuonyam nka Onyankopɔn!” Yɛyɛ, ɛyɛ
nokorɛ, yɛyɛ mma, nanso yɛrentumi nnuru baabiara. Yɛrentumi
nni Filistifoɔ no so.

202 Monhwɛ Billy Graham sɛ ɔgyina hɔ. Na saa Kramoni no reka
sɛ, “Kyerɛ sɛ Ɛyɛ nokorɛ.”

203 Monhwɛ Jack Coe sɛ ɔgyina nohoa. Na saa deɛ ɔnnye nni sɛ
Nyankopɔn wɔ hɔ no, saa Kristo asafo ni no rekyea ne nsam wɔ
hɔ, na wɔresosɔ wɔn nsam. Susuu sɛ ɔyɛ Kristoni, na ɔrekyea
bonsam te sɛ Joe Lewis nsam, ɛne obi a ɔtumi dwene deɛ ɔpɛ, na
mpo ɔde abufuo redidi Nyankopɔn atɛm na ɔkaa sɛ “biribiara
nni hɔ sɛ Onyankopɔn, sɛdeɛ ɛteɛ biara, firi mfitiaseɛ no,” ɛne
nnoɔma te saa. Na asafo awɔfrɛwɔn ho sɛKristo asafo, wɔrekyea
ne nsam, na wɔregyina tia Onuabarima Jack Coe. Ɛbɛyɛ dɛn na
yɛbɛyɛ biribi? Na Pentekostefoɔ no, wɔn mu dodoɔ no, tia no;
berɛ a, anka ɛsɛ sɛ ɔsɛmpakani biara a ɔwɔ yɛn asase yi so ne-
no-yɛ baako, nawɔka sɛ, “Onyankopɔn,maWoTumimmra fam.”
Hwɛ, ɛhɔ na yɛwɔ, baabi a yɛrentumimfa yɛn nsi gyinaberɛ no.

204 Efraimmpɛ sɛ ɔbɛtena.Wɔnmubaako kɔ ha, yɛhunuManase
sɛ ɔrekɔ ha, ɔreka sɛ, “Oh, me, Awurade ama me aburoofuo
papa!” Afei ɛha nie, Gad, ɔkaa sɛ, “Ɛyɛ, afei, twɛ simma. Ɛsɛ sɛ
me dɔ ayuo, nanso mɛnya aburoo nso so. Halleluya!”Wohu anaa?
Wo ne aburoo nni hwee yɛ; nya ayuo, ayuo ne wo fa a ɛsɛ sɛ wo
dɔ. Ɛnsɛ sɛ wo yɛn nnwammaa wɔ berɛ a ɛsɛ sɛ wo yɛn anantwie.
Onyankopɔn pɛ sɛ ɔde Asafo no si ne gyinaberɛ. Nanso wɔn mu
baako biara pɛ sɛ ɔyɛ adekorɔ no ara. “Halleluya!” Worentumi
nka biribi mfa ho nkyerɛ wɔn. Daabi, daabi. Wɔdaso ara wɔ saa
mmirekyie su no, “Bɔtt, butt, bɔtt, bɔtt, bɔtt, bɔtt, bɔtt.” Hwɛ,
worentumi nka nkyerɛ wɔn. Ɛyɛ nokorɛ. Afei, ɛnyɛ nokorɛ saa?
Naworentumimfa asafo no nsi ne gyinaberɛ.Wahu?

205 Wayi asafo no ato hɔ ama abayɛ sɛ mma, baabi a onipa…
Onyankopɔn tumi fa onipa nawafa no abayɛ de no aba abusua no
mu, nawama no biribi. Ɛno, ɛdikan, monsɔ ɛno nhwɛ namonhwɛ
sɛ ɛyɛ nokorɛ a. Twerɛ Kronkron no kaa sɛ monsɔ honhom no
nhwɛ. Onipa yi kyerɛ sɛ ɔwɔ biribi, monsɔ nhwɛ sɛ ɛyɛ nokorɛ a.
Sɛ ɛyɛ nokorɛ a, mo ne no nkɔ. Afei monka sɛ, “Awurade, ma yɛn
biribi foforɔ.” Monkɔ so ara, hwɛ, monkɔ so ara kɔsi sɛ obiara
bɛfa ne gyinaberɛ. Afei mobɛhunu sɛ Onyankopɔn asafo no
afiri aseɛ reba ne gyinaberɛ. Afei Filistifoɔ no bɛpini wɔn akyi.
Ataadeɛ ntiantia no bɛfiri hɔ, tiri nwi bɛfu aba fam, wɔbɛhohoro
animu; tawa bɛfiri hɔ. Ɛno yɛ nokorɛ. Sɛ Asafo no firi aseɛ
kɔ wura Ne Tumi kɛseɛ no mu a, sɛ yɛwɔ Anania ɛne Safira,
ɛne wɔn mu kakraa bi a. Aane, owura. Wo bɛhunu sɛ Asafo
kronkron no reka abom wɔ Ne Tumi mu, wagyina ne gyinaberɛ
sɛ Onyankopɔn mma, wafa no abayɛ awura Onyankopɔn abusua
mu, tumi Asafo a ɔgyina N’animuonyam mu. Oh, ɛno ne deɛ
Ɔreba abɛfa.

206 Mohunu sɛnea yamane wɔ akyirkyiri, anuanom? Montumi
nyɛ baako wɔ Twerɛsɛm no mu mpo. Na onipa biara, a ɔntumi
nhunu nsuo mu asubɔ wɔ Twerɛ Kronkron no mu no, ɛwɔ Yesu
Kristo Din mu no, ɔyɛ nifirani anaasɛ mfomsoɔ wɔ adwene no
mu. Ɛno yɛ nokorɛ. Na ɛhɔ ne baabi a ɔko kɛseɛ nowɔ.

207 Mɛ—mɛka akyerɛ onipa biara a ɔde Twerɛsɛm bɛbrɛ me
baabi a obiara wɔbɔɔ no asu ɛwɔ din foforɔ biara mu a ɛnyɛ
Yesu Kristo Din mu, ɛwɔ asafo foforɔ no mu. Anaasɛ, sɛ wɔbɔɔ
no asu kwan foforɔ biara so a, na ɛsɛ sɛ wɔbɔ no asu bio ɛwɔ
YesuKristo Dinmu, sɛ ɔbɛnyaHonhomKronkron no.Wo deɛ bra
bɛkyerɛ me. Biribiara saa nni hɔ. Ahyɛdeɛ biara saa nni hɔ. Berɛ
a Yesu kaaɛ wɔ hɔ no, “Enti monkɔ, nkɔkyerɛkyerɛ aman nyinaa,
mommɔ wɔn asu wɔ Agya no, Ɔba, ɛne Honhom Kronkron Din
mu,” Agya, Ɔba, anaasɛHonhomKronkron, ɛmu baako biara nyɛ
din, ɛmu biara nni hɔ, Petro danee ne ho, nna du akyi pɛɛ, ɔkaa
sɛ, “Monsakyera mo adwene, na wɔmmɔ mo asu, mo mu biara,
ɛwɔ Yesu Kristo Din mu, mma mo bɔne fakyɛ.” Na baabiara wɔ
Twerɛ Kronkron no mu…

208 Na afei ɛha wɔbɔɔ ɛbinom asu fam ha, kwan foforɔ bi so,
ɛnam Yohane so, kɔɔ adwensakyera mu. Paulo kaa sɛ, “Ɛsɛ sɛ
wɔbɔ wɔn asu bio. Na ɛsɛ sɛ wɔba bio.”
209 “Oh, nanso onipa kronkron kɛseɛ bi na ɔbɔɔ yɛn asu, Yohane.
Ɔno na ɔbɔɔ Yesu asu.”
210 “Ne nyinaa yɛ, yei ne Asɛmpa no. Yei ne Onyankopɔn
Honhom a na ɛsɛ sɛ ɔyi kyerɛ me. Me yɛ Awurade somafoɔ, na sɛ
ɔbɔfoɔ bi firi Soro ba na ɔbɛka biribi foforɔ a…”
211 Momma me nkenkan ɛno. Twerɛ Kronkron no kaa sɛ, “Sɛ
obi ɔbɔ-…” Paulo kaa sɛ, “Sɛ ɔbɔfoɔ bi firi Soro ba bɛka biribi
foforɔ a,” ɔhwɛfoɔ, ɔhwɛfoɔ panin, pope, ɔhwɛfoɔ, deɛ ɔyɛ biara,
“sɛ ɔka biribi foforɔ ɛka Yei a maka ho asɛm akyerɛ mo no a,
nnomee nka no.” Obiara nni…Yɛnni saa amanneɛ te saa. Daabi,
owura. Wo deɛ…Biribiara saa nni hɔ. Mo, yɛn…Na afei—afei,
hwɛ, adɛn nti na nnipa ntumi nhunu saa? Adɛn nti na nnipa nyɛ—
ɛrenyɛ—ɛrenye saa nni? [Onuabarima bi ka sɛ, “Wayi wɔn ato
hɔ.”—Ɔs.] Wohu? Obi abɔ so pɛɛ wɔ hɔ, Gene. “Wayi wɔn ato hɔ,”
pɛpɛɛpɛ. Adɛn? “Deɛ Agya no de ama Me nyinaa bɛ” (Ɛdeɛn?)
“bɛba Me nkyɛn.” Sɛdeɛ ɛteɛ pɛpɛɛpɛ! “Deɛ Agya no de ama
Me nyinaa bɛba—bɛba Me nkyɛn.” Ɛdeɛn na ɛha me, deɛ merebɔ
mmɔden ahwehwɛwɔ ha? Yɛn nie. Ne nyinaa yɛ.
212 Momma me nkenkan nyiyimu yi na afei mɛka akyerɛ mo deɛ
Paulo, nnoɔma a…Nkransɛm korɔ No a me kaa no anadwo yi,
deɛ Paulo ka faa nyitohɔ ho no nie, ɛwɔ nsuomu asubɔ howɔYesu
Din mu, Honhom Kronkron mu asubɔ no, asafo no mu ntotoeɛ,
ɛne deɛ ɛkeka ho. Deɛ ɔkaaeɛ nie:

Ɛyɛ me nwanwa (mereka akyerɛ saa Galatifoɔ yinom)
sɛ moatwe mo ho ntɛm saa afiri deɛ wafrɛ mo aba…
Kristo adom no mu (M’ani awu wɔ mo ho, wɔ nsɛm
foforɔ mu no, sɛ mo ma obi ba ha, bɛdane mo firi Ɛno
ho.) kɔ asɛmpa foforɔ mu:

Ɛnyɛ foforɔ biara; na mmom nnipa bi wɔ hɔ a wɔha
mo, nawɔsesaKristo asɛmpa no,wɔsesaKristo Asɛmpa
kann no.

213 Nanso monhwɛ. Afei, monkae, ɛyɛ Paulo na ɔhyɛ onipa biara
a wɔmmɔɔ no asu wɔ Yesu Kristo Din mu, sɛ ɔmmra na wɔmɔ
no asu bio wɔ Yesu Kristo Din mu. Dodoɔ sɛn na wɔnim sɛ ɛno
yɛ nokorɛ? Dodoɔ sɛn na wɔnim sɛ ɛyɛ Paulo na ɔkaa sɛ saa
asumasɛm yinom wɔde sieeɛ firi wiase asehyɛ, na wayi akyerɛ
no, sɛ wɔyii yɛn too hɔ maa abayɛ sɛ yɛmɛyɛ Onyankopɔn mma,
na ɛyɛ Paulo anaa? Hwɛ ha deɛ ɔkaaeɛ:

Nanso sɛ yɛn, anaasɛ ɔbɔfoɔ bi firi soro, bɛka asɛmpa
foforɔ bi ka deɛ yɛka kyerɛɛ mo no ho a, nnomee nka no.

214 Nka sɛ, “me ne wo nyɛ adwene, owura.” Ma nnomee nka no.
Mommame nkenkan nyiyimu a ɛtɔsoɔ no:

Sɛdeɛ yɛkaa no kanee no, saa ara nameresane aka bio,
Sɛ obi bɛka asɛmpa foforɔ bi kyerɛ mo ka deɛ mo agye
dada no ho a, nnomee nka no.

215 Ɛno yɛ nokorɛ. Afei, onuabarima, onuabaa, sɛ na ɛyɛ
Onyankopɔn adano a, na me—meka saa, mewɔ anidasoɔ sɛ ɛnyɛ
mfomsoɔ, sɛ afa me so na mahunu ketewa yi…Afei, m’ani agye;
me nsusu sɛ m’ani agye, manya nhyira wɔ asɛnka no mu. Me
werɛ afiri me ho na ma ma mo aka ha kɔsi sɛ mahunu sɛ mo
ani kom ɛna mo abrɛ. Nanso, oh, me…sɛ mo—sɛ anka mo tumi
hunu sɛnea mepɛ sɛ menya mo wɔ hɔ a! Wohu? Na berɛ a me,
prɛko meka yei bio, berɛ a me…berɛ a Ɔkaa sɛ…me kaa sɛ,
“Ɛbɛyɛ…”

Ɔkaa sɛ, “Wopɛ sɛ wo hunu deɛ awieɛ no teɛ?”
216 Na me hwɛɛ m’akyi na mehunuu me ho sɛ meda mpa
no so. Nokorɛni monim me dodoodo sɛ—sɛ—sɛ meka Nokorɛ
no na ɛkyerɛ mo. Mepɛ sɛ me bisa mo biribi, sɛdeɛ Samuel
kaaeɛ ansaana wɔresra Saulo ngo no, maka birbi akyerɛ mo wɔ
Awurade Din mu a na ɛnyɛ nokorɛ anaa? Ɛyɛ nokorɛ saa? Ɛyɛ
nokorɛ berɛ biara. Mabɛserɛ mo hɔ sika pɛn anaasɛ biribi te saa
anaa? Daabi, hwɛ, menyɛɛ saa da. Mayɛ biribi pɛn gyesɛ merebɔ
mmɔden sɛmɛdimo anim akɔKristo nkyɛn anaa? Saa pɛpɛɛpɛ.
217 Afei wɔpɛ sɛ wɔka sɛ medi adwene mu nkɔmmɔ, mo nim,
adwenemu nhunumu a ɛborosoɔ. Ɛwɔ mu saa, ɛsɛ sɛ saa nnoɔma
no kɔ so, Twerɛ Kronkron no kaa sɛ wɔbɛyɛ. Sɛdeɛ Yambrɛ ɛne
Yanne sɔre tiaa Mose no, wɔyɛɛ ade korɔ no ara a na ɛbɛn deɛ
Mose yɛɛeɛ no bi, kɔsii sɛ ɛbɛduruu sɛdeɛ na ɛteɛ paa no. Ɛyɛ
nokorɛ. Nansomonkae, Yambrɛ ɛne Yannewɔantumi ansa yadeɛ.
Wɔantumi ansa yadeɛ. Wɔtumi de ɔhaw baae, nanso wɔanyi
amfiri hɔ. Wohu? Ne nyinaa yɛ. Afei, Onyankopɔn ne Ɔyaresafoɔ
no. Onyankopɔn Asɛm daso yɛ Nokorɛ.
218 Mabɔ mmɔden sɛ mɛyɛ nokwafoɔ ama mo. Mabɔ mmɔden
sɛ mɛka Nokorɛ no na akyerɛ mo. Me wɔ—me wɔ…ɛbɛyɛ
mfirinhyia aduasa-baako ni, magyina saa asɛnkapono yi akyi,
mekɔ na maba, ɛbɛyɛ mfirinhyia aduasa-baako, na dabi mɛfiri
ha akɔ Animuonyam mu na magya asɛnkapono yi. Ɔyere,
ɔbabaa, agya, onuabarima, wɔasie wɔn nyinaa wɔ hɔ, nnamfoɔ
a wɔsomboɔ. Mahunu wɔn funnaka ɛne nhwiren sɛ ɛgu ha, na
menim sɛ dabi ɛbɛyɛ me deɛ, nso. Afei, ɛno yɛ nokorɛ. Nanso
nokorɛm, ɛfiri m’akoma mu nyinaa, mede m’akoma nyinaa ka
kyerɛ mo sɛ, Me gyedi sɛ maka makyerɛ mo Awurade Yesu
Kristo nokorɛ Asɛmpa no. Me gyedi sɛ ɛsɛ sɛ wɔbɔ mo asu,
mo mu biara, ɛwɔ Yesu Kristo Din no mu, na monya Honhom
Kronkron mu asubɔ no. Na berɛ biara a mo yɛ no, ɛde anigyeɛ
bɛbrɛ mo, asomdwoeɛ, abodwokyɛre, papayɛ, ɔdwoɔ, ntoboaseɛ,
abotare, gyedie.
219 Na da bi, deɛ ɛtoo me wɔ saa anɔpa no, me nnim. Merentumi
nka sɛ ebia na me wɔ ha wɔ me nnipadua mu ɛna mehunuu

anisoadeɛ, anaasɛ ebia wɔfaa me firii ha, kɔɔ hɔ. Me nnim,
merentumi nka. Adeɛ baako a me nim, ne sɛ na me—me suro berɛ
biara sɛ mɛwuo, saa beaɛ nwowɔeɛ ketewa no. Mmom mensuro
sɛ Yesu remmammɛfame, seesei, namensuro saa, ɛfiri sɛ name—
mensuro saa; nanso sɛ mehyia wo na mayɛ tutuo dada bi a ɛnam
mframamu.Nansome hunu seesei. Berɛ amehunuu saa nkurɔfoɔ
no, na wɔyɛ ankasa. Na wɔyɛ nkurɔfoɔ a berɛ bi na wɔne me bɔ
ɛwɔ asase so, mpo wɔne me yere a ɔdikan no. Na ɔnyɛ me yere, na
ɔyɛ me nuabaa. Wamfrɛ me ne kunu da, ɔfrɛɛ me ne nuabarima
dɔfoɔ. Na ɔbaa ne ɔbarima nhyiamu nni hɔ, na atenka saa nni hɔ,
ɛrentumi nyɛ saa; na ɛwie pɛ, na ɛyɛ dɛ, na ɛwie pɛ.

Ɛyɛ me nwanwa, na me nnim, ɛyɛ me nwanwa: Ɛno ne deɛ
ɔbaa no hunuuɛ, ansaana ɔbaa no firii asase so? berɛ a na ɔwɔ
ayaresabea nohoa, berɛ a me frɛɛ no, na ɔkaa sɛ, “Billy, wɔkaa
asɛm no, wo kasa faa ho, nanso,” ɔkaa sɛ, “wo nnim deɛ ɛteɛ.”
Ɔkaa sɛ, “Me nni ɔpɛ pii sɛ mɛtena.”
220 Ɛyɛ me nwanwa sɛ saa na ɛteɛ a, me ne saa nyamesom ni,
ɔhoteni ɔbarima panin F. F. Bosworth, a ɔgyinaa asɛnkapono
yi mu, deɛ ɔne me aka asɛm no wiase mmeammea bebree.
Ɔpanin F. F. Bosworth, mo nyinaa, ɛreyɛ ayɛ sɛ, na mo nim no;
nyamesom ni, ɔhoteni panin. Dɔnhwere mmienu ansaana, ɛyɛ,
ɛbɛyɛ nnawɔtwe anaasɛ mmienu ansaana ɔkɔɔeɛ no, Me kɔɔ ne
nkyɛn na ɔda akyire hɔ, nohoa, ɔbɛnya mfirinhyia aduɔkron.
Ɔtenee ne nsa ketewa a na anyini no, ne ti ketewa a apa no ɛne
saa ano nwi fitaa a ɛwɔ n’anim no. Me sɔɔ saa ɔbarima panin no
too me nsa so ɛna me teaam, “M’agya, m’agya, Israel teaseɛnam
ɛne ɛso apɔnkɔtefoɔ.”

Ɛfiri sɛ sɛ na ɔbarima a na ɔgyina ma Pentekoste na ɔyɛ
nokorɛ somafoɔ bi wɔ hɔ a, na ɛyɛ F. F. Bosworth, ne ho teɛ, tee,
Asɛmpa kann no, hwɛ, na ɛyɛ Bosworth. Na berɛ a me sɔɔ ne mu
wɔ me nsa so, na me teaam, “M’agya, m’agya, Israel teaseɛnam
ɛne ɛso apɔnkɔtefoɔ.”
221 Ɔkaa sɛ, “Ɔba, tena adwuma no mu.” Ɔkaa sɛ, “Soma saa
mmeranteɛ yinom mu bi kɔ amannɔne, sɛ wo bɛtumi a, ansaana
wɔbɛnya nyɛtrasoɔ bebree wɔ hɔ. Fa saa Asɛmpa kann no a
wanya no kɔ ma wɔn, ɔba.” Ɔkaa sɛ, “Wo som adwuma no mfirii
aseɛ mpo nnuruu deɛ ɛbɛyɛ.” Ɔkaa sɛ, “Woyɛ Branham foforɔ
koraa.” Ɔkaa sɛ, “Woyɛ aberanteɛ, ɔba.”

Me kaa sɛ, “Onuabarima Bosworth, m’adi mfirinhyia
aduannan-nnwɔtwe.”
222 Ɔkaa sɛ, “Wo mfirii aseɛ mpo.” Ɔkaa sɛ, “Mma saa
Pentekoste mmeranteɛ asɛnkafoɔ no mfa wɔn nkwaseasɛm no
nkɔ hɔ, na wɔnkɔsɛe adeɛ no, na wɔnya wɔn nyinaa—atitire ɛne
ɔman mu no nyinaa ntia No ansaana wakɔ hɔ.” Ɔkaa sɛ, “Kɔ
so, Onuabarima Branham, fa Asɛmpa no a wanya no kɔ so ara.”
Ɔkaa sɛ, “Me—megyedi sɛ wo yɛ ɔsomafoɔ, anaasɛ Awurade yɛn
Nyankopɔn diyifoɔ.”

223 Me hwɛɛ no, me bamm no wɔ me nsa so. Me kaa sɛ,
“Onuabarima Bosworth, mepɛ sɛ me bisa wo asɛm bi. Ɛdeɛn na
ɛyɛ w’anigyeɛ berɛ wɔ wo…berɛ a wo…mfirinhyia nyinaa a
wo kaa asɛm no?”

Ɔkaa sɛ, “Seesei ara, Onuabarima Branham.”
Me kaa sɛ, “Wo nim sɛ wo rewu anaa?”
Ɔkaa sɛ, “Merentumi nwu.”
Me kaa sɛ, “Ɛdeɛn…Adɛn nti na wo bɛka sɛ yei ne

w’anigyeɛ berɛ paa?”
224 Na ɛpono ketewa bi wɔ hɔ. Ɔkaa sɛ, “Meda ha de m’anim
akyerɛ saa pono no. Simma dodoɔ biara no, Ɔbaako a medɔɔ no
no, ɛne Ɔbaako a mekaa asɛm no maa no no na me gyina maa
no no, saa me…nkwa nyinaa no, Ɔbɛba saa pono no ano abɛfa
me, na me ne No bɛkɔ.” Me hwɛɛ no, me susuu sɛ, Me—merehwɛ
adekorɔ no ara sɛdeɛmɛyɛ Abraham, Isak, anaasɛ Yakob.
225 Me faa ne nsa, me kaa sɛ, “Onuabarima Bosworth, yɛn baanu
no gyeOnyankopɔn korɔ no ara di, yɛgye adekorɔ no ara di. Ɛnam
Onyankopɔn adom nti mɛka asɛm no kɔsi sɛ ahome a ɛtwa toɔ
no bɛfiri me nipadua mu. Mɛtena nokorɛ mu ama Onyankopɔn
sɛdeɛ me nim sɛnea mɛtena. Mengyaegyae Asɛmpa no mu wɔ
ne fa biara anaasɛ beaɛ biara. Mɛtena nokorɛ mu sɛdeɛ me
nim sɛ metena. Onuabarima Bosworth, mɛhyia wo wɔ Asase
papa so baabi a wonyɛ aberanteɛ…anaasɛ wonyini bio, mmom
aberanteɛ.”
226 Ɔkaa sɛ, “Wobɛwɔ hɔ, OnuabarimaBrabnham, ɛnhawo ho.”
227 Dɔnhwere baako ansaana no, dɔnhwere mmienu ansaana
ɔwuiɛ no…ɛbɛyɛ bosome mmienu akyire yi no, me susuu sɛ
afei na ɔrewuo, me yere baa mu na ɔhunuu no (na ɔdwene ne ho
paa), na afei Owurayere. Bosworth. Na ɛbɛyɛ dɔnhwere mmienu
na ɔda hɔ, ɔreda. Ɔsɔreeɛ, ɔhwɛɛe, na ɔhuri firii mpa so. Ɔkaa
sɛ, “Maame, ɛyɛ, menhunuu wo mfie pii ni! Dad! Onuabarima
Jim, adɛn,” ɔkaa sɛ, “yɛnhwɛ, woyɛ wɔn a wɔsakyera baa
Awurade nkyɛn nomu baako, ɛwɔ Joliet, Illinois.” Nawawu bɛyɛ
mfirinhyia aduonnum ni.Wahu? Aane! Ɔkaa sɛ, “Wo yɛ Onuabaa
Sɛɛ-ɛne-sɛɛ. Aane, medii w’anim kɔɔ Awurade nkyɛn wɔ—wɔ
Winnipeg nhyiamu ase. Aane. Adɛn, Onuabaa Sɛɛ-ɛne-sɛɛ nie.
Menhunuu wo…Aane, hwɛ, wobaa Awurade nkyɛn wɔ sɛɛ-ɛne-
sɛɛ.”Na bɛyɛ dɔnhwere mmienu ɔkyeaa wɔn a ɔdii wɔn anim kɔɔ
Awurade nkyɛn no nsam. Ɔsane nante kɔɔ nakyi, na ɔdaae, de ne
nsa beaam, na ɛne no. Ana Onuabarima F. F. Bosworth kɔɔ saa
Asase a Yesumaame hunuu no adano anadwo no? Sɛ ɛyɛ saa dea,
ɔwɔ hɔ sɛ aberanteɛ anadwo yi. Onyankopɔn mfa ne kra nsie yie.
Na ma me ntenase nokorɛm sɛdeɛ mɛkɔ saa Asase no so. Na ma
me nni nokorɛ a—a sɛ akoa ma Kristo!
228 M’ani awu ama m’abrabɔ. M’ani awu ans-…Me—me…Sɛ
mayɛ bɔne bi wɔ mo nnipa yi anim, mo—mode me ka sɛ moba

bɛka kyerɛ me. Wohu? Mebɔ mmɔden sɛ biribiara a Onyankopɔn
nam N’adom so ma me yɛ no me yɛ no tenenee mu. Wohu? Wohu?
Nanso,monhwɛ, nnamfonom,modeme ka sɛmonim biribi a ɛnyɛ
wɔ m’abrabɔ mu a, mommra mmɛka nkyerɛ me. Na, monhwɛ,
me de mo ka sɛ mɛgyina ha na maka nokorɛ Asɛmpa no akyerɛ
mo. Ɛyɛ m’asodie de ma mo, ɛfiri sɛ merehwehwɛ sɛ mɛhunu mo
mu biara anim, mmeranteɛ ɛne mmabaa, saa agya no nohoa. Ɛyɛ
ɔhome baako na ɛda baabi a mo wɔ seesei ara no ɛne ɛhɔ ntam.
Afei, ɛno yɛ nokorɛ. Ɛwɔ hɔ.
229 Na adom nyinaa Nyankopɔn no, Ɔsoro Nyankopɔn no, ɛnyɛ
animtiabuo, na mmom nnidie mu, “Papa,” wɔ saa da no berɛ a
wɔde yɛn bɛsane aba ha na yɛbɛnya yɛn asaseso nipadua yi bio
no, sɛdeɛ yɛbɛtumi anom, na yadi bobe ɛne asase no so aduaba.
“Wɔbɛsisi afie na afoforɔ rentena mu. Wɔbɛdua bobeturo na
afoforɔ renni bi.” Wohu? Onipa baako yɛ bobeturo, ne ba fa, na
afei ne ba afa, na ne. Nanso ɛnyɛ asɛm yi mu; ɔbɛdua na watena
hɔ. Hwɛ, ɛyɛ nokorɛ. Yɛbɛtena hɔ afe bɔɔ. Na ma, wɔ saa Asase
no so no, ma me nhunu momu biara.
230 Na me nim sɛ merekasa wɔ ha mpo akyerɛ nyamentansa
asɔfoɔ. Na me nuanom, merenka yei—merenka yei mfa nha
obi. Me yɛ Nyamentansa ni, nso, Me gyedie wɔ nyamentansa
mu, Onyankopɔn subansu mmiɛnsa (Agya, Ɔba, ɛne Honhom
Kronkron), nanso ɛnyɛ Onyankopɔn mmiɛnsa. Wohu? Me gyedi
sɛ subansu mmiɛnsa na ɛwɔ hɔ, nokorɛ paa, Me de m’akoma
nyinaa yɛ saa, “Agya, Ɔba, ɛne Honhom Kronkron,” nanso
ɛnyɛ Onyankopɔn mmiɛnsa. Wɔyɛ subansu mmiɛnsa-…anaasɛ
Onyankopɔn dibea mmiɛnsa. Onyankopɔn tenaa ase prɛko wɔ
Agya tebea mu, Ɔba tebea mu, ɛne seesei Honhom Kronkron
tebea mu. Ɛyɛ Onyankopɔn korɔ no ara a ɔwɔ dibea ahodoɔ
mmiɛnsa. Na wɔwɔ…
231 Na Agya, Ɔba, ɛne HonhomKronkron, nyɛ Onyankopɔn Din.
Onyankopɔn wɔ Din baako, na Ne Din de Yesu. Twerɛ Kronkron
no kaa sɛ, “Abusua no a ɛwɔ Soro no wɔfrɛ no Yesu, ɛna abusua
no a ɛwɔ asase so no wɔfrɛ no Yesu.” Ɛno yɛ nokorɛ. Enti
Onyankopɔn na ɔwɔ Din baako, honam Din. Ɔno na ɔyɛ…ɔwɔ
din awɔfrɛ no Yehowa-yire, Yehowa-rafa, na ɛno neNeNyameyɛ
abodin ahodoɔ no.Nanso naƆwɔDin baako: Yesu!Na ɔno neNo.
232 Na nokorɛni, me nuanom, sɛ mo ne me nyɛ adwene a,
monkae, me—me—mɛhyia mo wɔ hɔ, sɛ ɛteɛ biara. Wohu? Mɛka—
mɛkamo howɔ hɔ. NaOnyankopɔn nhyiramo.Name dɔmo.
233 Na mepɛ sɛ asafo kae seesei, Kwasiada anɔpa yɛbɛtoaso
afiri ha mɛbɔ mmɔden sɛ meremma mo nkyɛre pii ntra nnɔn
mmienu, sɛdeɛ yɛbɛtumi ayɛ awia nhyiamu, sɛ yɛbɛtumi a, na
sɛ me yɛ sɛdeɛ mayɛ no anadwo yi a, nnɔn du- apaemu. Mo
de kyɛ me anaa? Nnamfonom, yɛnni berɛ pii, ɔdɔfoɔ. Me—me
frɛ mo “adɔfoɔ” ɛfiri sɛ mo yɛ. Mo—mo yɛ m’adɔfoɔ. Mo nim
biribi? Momma…Twerɛsɛm nie. Paulo kaa sɛ, “Meretwe mo ho

ninkunu (N’Asafo) a ɛyɛ nyame mu ninkunu, ɛfiri sɛ meregye mo
awadeɛ.” Wo na wowɔ hɔ no, ɛno na wanya. Ɛno ne no. “Ɛfiri sɛ
meregyemo awadeɛ, amaKristo, sɛ ɔbaabunu a ɔnni dɛm.”
234 Afei, sɛ ɛno yɛ nokorɛ saa da no a, ɔkaa sɛ…Wɔn, nkurɔfoɔ
no ka kyerɛɛ me sɛ, ɔkaa sɛ, “Yesu bɛba wo nkyɛn, na wo de yɛn
ama No,” ɔbaabunu a ɔnni dɛm. “Wɔde Asɛm no a wo ka kyerɛɛ
wɔn no na ɛbuu wɔn atɛn.” Na, hwɛ, sɛ meka asɛm kyerɛ mo
sɛdeɛ Paulo ka kyerɛɛ n’asafo no a, sɛ n’asafo no kɔ mu a, yɛn nso
yɛbɛkɔmu, ɛfiri sɛ yɛwɔ adekorɔ no ara bi. Amen.

Momma yɛnsi yɛn tiri ase seesei berɛ a yɛka sɛ, “Onyankopɔn
nhyira wo.” Afei…?…yɛn hwɛfoɔ dɔfoɔ, Onuabarima
Neville. 

Ɛho tumi nyinaa yɛ twerɛfoɔ no dea. Saa nwoma yi 
wobɛtumi atintim no afidie so wɔ ɛfie afa anaa sɛ wo 

